
ИнтернеткIэ
Iэ тевдзэ

«Адыгэ псалъэм» иджы унэм 
фыщIэсуи Iэ тев дзэ хъунущ. Абы 
 папщIэ фи те лефонхэм я каме рэр мы 
QR-кодым тевгъапсэу абы къыф-
хуигъэлъагъуэ ссылкэм фрикIуэн 
 хуейуэ аращ.

Гу зылъытапхъэ
КъБР-м и Iэтащхьэм и Администрацэм жэщми махуэми щола -

жьэ коррупцэм пэщIэтыным теу хуауэ пIащIэ гъуэкIэ цIыхухэр 
здэпсалъэ хъун телефонхэр: 8 (8662) 40-89-70, 40-34-32.

Ди къуэш
республикэхэм

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ Урысей Федерацэр 2036 
гъэ пщIондэ зытетыну къэ-
рал политикэм и страте-
гиер и лъабжьэу, Къэ бэр-
дей-Балъкъэ рым щыщ 
щIэ ныгъэлIхэм, политолог-
хэм, юристхэм, гъэ зэ щIа-
кIуэ органхэм я лэжьа-
кIуэхэм республикэм и 
Лъэпкъ музейм «стIол хъу-
рей» щрагъэкIуэкIащ. Пса-
лъэмакъым щхьэу сыгъуэ 
хуэхъуащ УФ-м и Прези-
дентым 2024 гъэм накъы-
гъэм и 8-м къыдигъэкIауэ 
щыта «Къэралым щы-
зекIуэ политикэм и тегъэ-
щIапIэхэм» ятеухуа Унафэ 
№314-р. 

«СТIОЛ хъурейм» хэтахэр 
тепсэлъыхьащ къухьэпIэ 
къэ ралхэм Урысейм геопо-
литикэ и лъэныкъуэкIэ къы-
зэребгъэрыкIуэм зэры пэ-
щIэ тыпхъэ Iэмалу тхыдэм и 
пэжыр хъумэн зэрыхуейм. 

КъБР-м и Правительствэм 
и УнафэщIым и къуэдзэ 
 Къуэшрокъуэ Залым къы-
щыпсалъэм жиIащ блэкIа 
Iуэхугъуэхэр ехьэкI-нехьэкI 
хэмылъу къыщIэгъэщы жы-
ныр нобэ ди къэралым и 
шынагъуэншагъэр хъумэ-
ным къыгуэхыпIэ имыIэу зэ-
репхар: 

- Дэ IупщIыбзэу долъагъу 
тхыдэр нобэ ди къэралым 
къызэреныкъуэкъу Iэмал 
зэ рыхъуар. Ди бийхэм те-
гъэщIапIэ нэхъыщхьэу яIэр 
блэкIа зэманым къэхъуа хэр 
пхэнжу къагъэлъэгъуэ-
нырщ, езыхэм жаIэр цIыху-
бэм хуэмурэ я фIэщ ящIу, 
жылагъуэ гъащIэр къагъэу-
тхъуэнырщ. Ауэ щыхъукIэ, 
УФ-м и политикэм унэтIы-
ныгъэ нэхъыщхьэу иIэщ 
лъэпкъыбэу зэхэт Урысейм 
и зэкъуэтыныгъэр хъумэ-
ныр, къэралым щыпсэухэр 
бзэкIэ, лъэпкъкIэ е динкIэ 
зэрызэщхьэщыкIыр абы и 
къарууэ къэлъытэныр. 

Къуэшрокъуэм къыхигъэ-
щащ зи гугъу ищI щытыкIэм 

Махуэшхуэр
зэдаIэтащ

АДЫГЕЙ. Зи хэку къэзыгъэзэжа 
адыгэхэм я махуэр щагъэлъэпIащ 
республикэм. Абы теухуа Iуэху нэ-
хъыщхьэхэр щекIуэкIащ «Зэкъуэ-
тыныгъэрэ ЗэгурыIуэныгъэрэ» 
 утыкум. Адыгэ жьэгум деж щызэ-
хуэсахэм ящыщт япэ дыдэу къэзы-
гъэзэжахэр, абыхэм Адыгейм къа-
щыщIэхъуа я бынхэмрэ къуэрылъху-
пхъурылъхухэмрэ. А унагъуэхэр 
мыбдеж зэрыщетIысэхыжрэ илъэс 
30-м щIигъуащ. 

КЪЫЗЭХУЭСАХЭМ Адыгейм и Iэта-
щхьэм къыбгъэдэкIыу ехъуэхъуащ 
республикэм и Министрхэм я каби-
нетым и унафэщIым и къуэдзэ Хьэт-
къуэ Хъызыр. Абы къыхигъэщащ 
блэкIа жыжьэм къэхъуахэр мыкIуэ-
дыжыну Адыгейм и тхыдэщIэм зэ-
рыхыхьар, я хэкуэгъухэм къагъэзэ жы-
ным теухуа гуманитар Iуэхуу, Урысей 
Федерацэм и Правительствэр я щIэ-
гъэкъуэну ирагъэкIуэкIар къэралым и 
пщIэр дуней псом щыIэтынымкIэ сэ-
бэп зэрыхъуар. 

Апхуэдэуи псалъэ гуапэм къыпи-
щащ Адыгэ Республикэм и «Адыгэ Ха-

сэ - Шэрджэс парламент» жылагъуэ 
зэгухьэныгъэм и тхьэмадэ ЛIымы-
щэкъуэ Рэмэзан. АдэкIэ махуэшхуэ 
концерт екIуэкIащ. Пшыхьыр адыгэ 
джэгукIэ иухащ. 

«Зэманымрэ
ахъшэмрэ»

КЪЭРЭШЕЙ-ШЭРДЖЭС. Черкесск 
и сурэт галереем къыщызэIуахащ 
республикэм щыIэ Лъэпкъ банкым и 
къудамэм къызэригъэпэща «Зэма-
нымрэ ахъшэмрэ» гъэлъэгъуэны-
гъэр. 

АР теухуащ гъущIыкIэм къыхэщIыкIа 
жьыгъейхэм къыщыщIэдзауэ, ахъшэр 
Урысейм къызэрыщагъэсэбэпым. 
Къе кIуалIэхэм щыгъуазэ защIыфы-
нущ абы и дамыгъэхэм, къэралым зэ-
рызиужьар къызэрагъэлъагъуэм. Гъэ-
лъэ гъуэныгъэм Iэмал къует ахъ шэм-
кIэ ди къэралым и тхыдэм уриплъэну. 
Абыхэм къаIуатэ финансхэм я мыза-
къуэу, цIыхухэм, зауэхэм, зэхъуэ кIы-
ныгъэхэм я тхыдэр, щэнхабзэ лъа-
пIэныгъэхэр зыхуэдэр, - къыщыхагъэ-
щащ КъШР-м и Музей-заповедникым. 

Гъэлъэгъуэныгъэр шыщхьэуIум и 7 
пщIондэ екIуэкIынущи, гукъыдэж зиIэ 
дэтхэнэми зыщиплъыхьыфынущ. 

УЭРДОКЪУЭ  Женя. 

Сидаков Заурбэч. Мыбы 
ипэкIэ иужьу щы зэбэнам 
Иналбэч ар хигъэщIат икIи 
апхуэдэу иджыри къэхъуну 
дыщыгугъырт.

Зыр адрейм хуэфащэу 
щIалэхэр зэпэщIэтащ. Ар-
щхьэкIэ зи щIалэгъуэ Шэрий 
Иналбэч зэIущIэм и кIэухым 
къару нэхъыбэ къыхуэнэ-
жауэ къыщIэкIащ икIи бжы-
гъэр 7:5-уэ и хьэрхуэрэгъу 
цIэрыIуэм ефIэкIащ. 

Урысей Федерацэм и чем-
пион япэу 2024 гъэм хъуа ди 
лъахэгъу щIалэм иджы абы 
къытригъэзэжащ. Арщхьэ-
кIэ мыр нэхъ мыхьэнэшхуэ 
зиIэщ, сыту жыпIэмэ, япэм 
щыбэна килограмм 70-р 
Олимп джэгухэм хыхьэртэ-
къым. Иджы Шэрий Инал-
бэч Iэмал къыхукъуэкIащ 
Къэзахъстэным и Астана 
 къалэм жэпуэгъуэм и 24-м 
къыщыщIэдзауэ тхьэма-
хуэкIэ щызэхэтыну дуней -
псо зэпеуэм ди къэралым и 
щIыхьыр щихъумэну. Илъэ-
ситI ипэкIэ Албанием и къа-
лащхьэ Тиранэ къыщихьа 
домбеякъ медалыр иригъэ-
фэкIуэну абы Iэмал хъар-
зынэ иIэщ. 

Къэбэрдей-Балъкъэрым и 
Iэтащхьэ КIуэкIуэ Казбек и 
гуапэу ехъуэхъуащ Шэрий 
Инал бэчрэ и тренерхэмрэ 
икIи къыхигъэщащ дяпэкIи 
лъагапIэщIэхэр зыIэригъэ-
хьэну дызэрыщыгугъыр. 

ХЬЭТАУ  Ислъам.

Хьэмдэхъу Башир и цIэр зезыхьэ 
Къэбэрдей-Балъкъэр мэкъумэш кол-
леджым и къудамэу Май къалэм щы -
Iэм и еджапIэ унэхэр мы зэманым зэ-
рагъэпэщыж. Ар зэрау хуэрэ блэкIа 
илъэс 52-м къриубыдэу абы щекIуэкIа-
къым иджырейм хуэ дэ ухуэ ныгъэ-
зэгъэпэщыжыныгъэ лэ жьыгъэ инхэр. 
Ахэр ягъэзащIэ «ЩIалэгъуа лэм рэ са-
бийхэмрэ» лъэпкъ пэхуэ щIэм къы-
щыгъэлъэгъуа Iуэхугъуэхэм япкъ ит-
кIэ. 

ДИ республикэм и Iэтащхьэ КIуэкIуэ 
Казбек МАХ-м щиIэ напэкIуэцIым зэры-
щитхымкIэ, дызэрыт илъэсым къриу-
быдэу зыхуей хуагъэзэжынущ колле-
джым и унэхэм ящыщу тIур. Проектым 
зэритымкIэ, IэщIагъэлIхэм блынхэм кIэ-
ралъхьэнущ хуабагъыр зыхъумэ пкъы-
гъуэхэр, къанэ щымыIэу щIэкIэ зэра-
хъуэкIынущ инженер коммуникацэхэр, 
электрокъару, псы хуабэрэ щIыIэрэ зэ-
рыкIуэхэри хэту. 

ЕджапIэ унэхэм я кIуэцIми лэжьы-
гъэшхуэ щызэфIахынущ ухуакIуэхэм. 

Абыхэм къатхъущIынущ унэхэм я блын-
хэм кIэрылъ сэхухэри штукатуркэри. 
Ап хуэдэу ягъэкъэбза блынхэр щIэ ры-
щIэу зыхуей хуагъэзэжынущ, ухуэны-
гъэм ирахьэлIэ иджырей пкъыгъуэхэр 
къагъэсэбэпурэ. КъинэмыщIауэ, пэш-
хэм я лъэгухэр псори щIэкIэ зэра-
хъуэкIынущ, нэхъапэм ира дзауэ щыта 
жьыр къраха нэужь. Апхуэдэ лэжьы-
гъэхэр ирахьэлIэнущ унащхьэ хэми. 
Абыхэм фIадзэну уэздыгъэхэр иджы-
рей  санитар мардэхэм къитIэсым хуэ-
дэщ.

Ухуэныгъэ-зэгъэпэщыжыныгъэ лэжьы-
гъэр и чэзум икIи фIагъ лъагэ яIэу зэ-
фIэха зэрыхъуным кIэлъоплъ щIына-
лъэми, щIыпIэми, колледжми я унафэщI-
хэр. Ахэр къызыхуэтыншэу зэфIагъэкI мэ, 
егъэ джакIуэхэми студент щIалэгъуалэми 
IэмалыфIхэр къахукъуэкIынущ егъэ джэ-
ныгъэ-гъэсэныгъэ лэжьыгъэр фIыуэ, 
шы нагъуэншэу, IэмалыфIхэр я Iэдэжу 
ирахьэкIыну. 

Псори зыхуэунэтIар ди республикэм 
щIэныгъэфI зыбгъэдэлъ IэщIагъэлIхэр 
хуэ гъэхьэзырынырщ. 

И чэзум икIи фIагъ иIэу Дызэзыпх къуэпсхэр куэд мэхъу

и щыхьэту нобэ Украинэм 
щекIуэкI зэпэщIэтыныгъэр 
къапщтэ зэрыхъунур. Тхы-
дэр зэблашурэщ а щIына-
лъэм нацизмэр къызэры-
щагъэщIэрэщIэжар, я щIа-
лэгъуалэм я акъылыр зэра-
гъэутхъуар. Иужьрей илъэс 
30-м Украинэм къыщыдэ-
кIуэтеящ Урысейр бийуэ 
къэзылъытэ щIэблэ, ди къэ-
ралымрэ я хэкумрэ я зэ-
хуакум дэлъ тхыдэ зэпы-
щIэныгъэхэр къабыл ямы-
щIыжу. 

Къуэшрокъуэр къызэхуэ-
сахэм къахуеджащ 1945 
гъэм накъыгъэм и 10-м Ста-
лин Иосиф цIыхубэм за-
щыхуигъазэм утыку къри -
хьа тхылъымпIэм: «Илъэ-
сищ ипэкIэ Гитлер жиIауэ 
щытащ Совет Союзыр 

зэпкъ ригъэхуу, абы Кавка-
зыр, Украинэр, Белорусси-
ер, Прибалтикэр, нэгъуэщI 
щIыналъэхэр гуигъэхуну 
зэримурадар. «Урысейр зы-
къимыIэтыжыфын хуэдэу 
хэд гъэкIуэдэжынщ», - жи-
Iэрт абы». 

«Зыми зихъуэжакъым, - 
къыхигъэщащ Къуэшро-
къуэм. - Гитлер Кавказым 
щызэбгритыкIыу щыта лис-
товкэхэм хуэдэ дыдэщ ноби 
нацизмэр къызэрыдэбгъэ-
рыкIуэр. Абыхэм закъедгъэ-
гъапцIэ хъунукъым. 

«СтIол хъурейм» къыщып-
сэ лъахэщ республикэм и 
тхы дэджхэмрэ экспертхэм-
рэ: Тумэ Аскэр, Багъэтыр 
Алим, Тэтэр Азэмэт, Тен Ти-
мур, нэгъуэщIхэри. 

- Дэ ди Iэщэр - икIуэт ди-

мыIэу ди адэжьхэр зытетам 
дытетынращ, - пищащ пса-
лъэмакъым ДАХ-м и тхьэ-
мадэ Сэхъурокъуэ Хьэутий. 
- Дэ тегъэщIапIэ пщIы хъуну 
блэкIа щыпкъэ диIэщ. Ди 
зэхуэдэ тхыдэм нэхъ хуа-
бжьу, нэхъыбэрэ тепсэлъы-
хьын хуейуэ аращ. Пэжыр 
ди республикэм исхэми, 
къэ рал щIыбым щыпсэу ди 
лъэпкъэгъухэми ялъэгъэ-
Iэсыпхъэщ. Пэжщ, Петр 
Еза нэм деж щегъэжьауэ, 
уигу щIыхэщIын куэд къы-
щыхъуащ ди блэкIам. Ауэ 
дызэкъуэзыгъэувэр, зыуэ 
зы къыщIэтлъытэжыпхъэ 
Iуэху гъуэхэри нэхъыбэжщ. 

Сэхъурокъуэр тепсэ лъы-
хьащ чыристан динымрэ 
 ислъамымрэ я мыхьэнэм ди 
къэралым кIуэ пэтми зэ ры-

щыхэхъуэм. «Феплъыт дэ 
къытпэщIэувахэм, - жиIащ 
тхьэмадэм. - Ахэр Тхьэр зи 
фIэщ мыхъуж гупщ, къа-
рукIэ ди къэралыр ира-
щIыкIыфын я гугъэу. АтIэ, 
абыхэм дапикIуэту, ди 
адэжь хэм я лъыр щIагъэжа 
лъабжьэр къредгъэщIы-
кIыну ара? Дэ нэгъуэщI 
Къэбэрдей-Балъкъэр диIэ-
къым, фэращ пщэдейрей 
махуэр мамыру щытыным-
кIэ дызыщыгугъыр». 

Псалъэмакъыр и кIэм 
щынэсым, зи гугъу ящIахэр 
къызэщIикъуэжрэ пэт, 
Къуэш рокъуэ Залым тепсэ-
лъыхьащ сыт щыгъуи 
цIыхубэм я акъылыр зэра-
гъэутхъуэ щхьэусыгъуэ нэ-
хъыщхьэм - Кавказ зауэм:

«Кавказ зауэм дыщытеп-
сэлъыхькIэ, дэ зыщыдгъэ-
гъупщэ хъунукъым къэра-
лым гурэ псэкIэ къулыкъу 
хуэзыщIа ди адэжьхэри. 
Иужьрей илъэс 30-м дэ я 
гугъу тщIы зэпытщ Иор-
данием и пащтыхьыр зы-
хъумэ адыгэ щIалэхэм. Ауэ 
щыхъукIэ, урыс пащтыхьым 
и гвардием хэта адыгэхэр 
дигу къэдгъэкIыжыркъым. 
Сыт зэран къытхуэхъур 
 абыхэм я лIыгъэмкIэ ды-
гушхуэну? 

Урысеймрэ дэрэ ди зэ-
хуэдэ тхыдэм лъабжьэшхуэ 
иIэщ. Зэгъусэу зы щIыналъэ 
зэфIэдгъэуващ дэ. Мы 
«стIол хъуреймкIэ» псалъэ-
макъыр дублауэ аращ, 
лэжьыгъэм адэкIи къыпыт-
щэнущ. Ауэ зыщыдвмыгъэ-
гъупщэ ди лъэпкъ хэр зэзыпх 
къуэпс -хэр нэхъ быдэху, тхы-
дэми къыкIэлъыкIуэ лъэ ба-
къуэр нэхъ тегушхуауэ зэ-
ричынур». 

КЪУДЕЙ  Iэминэ.

Къэралым и чемпион
Шэрий Иналбэч

«Пэрытхэм я зэщIэхъееныгъэ» зэгухьэныгъэм и щIыналъэ къу-
дамэр къэзыух ныбжьыщIэхэр Налшык щагъэлъэпIащ. 9, 11 
классхэр, абы къыдэкIуэуи, зэгухьэныгъэр къэзыух щIалэрэ пща-
щэу 150-рэ хуэдиз зэхуэшэсыныр жэрдэм ищIащ «Пэрытхэм я зэ-
щIэхъееныгъэ» зэгухьэныгъэм и Къэбэрдей-Балъкъэр къудамэм.

РЕСПУБЛИКЭМ и къалэхэмрэ къуажэхэмрэ щыщ ныбжьыщIэ жан-
хэм я зэфIэкI ягъэлъэгъуащ, щхьэж и районым папщIэ щхьэпэ Iуэху-
гъуэхэр илэжьащ. Курыт еджапIэм фIыуэ зэрыщеджам нэмыщI, ахэр 
жыджэру хэтащ жылагъуэ гъащIэм, щIыуэпсыр хъумэнымрэ волон-
тёру щытынымрэ теухуа Iуэхухэми зыкъыщагъэлъэгъуащ. 

«Пэрытхэм я зэщIэхъееныгъэ» зэгухьэныгъэм и республикэ къу-
дамэм и унафэщI Шыпш Аслъэн ныбжьыщIэ жыджэрхэм захуигъэ-
защ псалъэ гуапэкIэ. Къыхигъэщащ зэгухьэныгъэм щалэжьахэр, 
Iуэху зэхуэмыдэхэм я зэфIэкI зэрыщагъэунэхужар абыхэм адэкIи 
 къазэрыхуэщхьэпэнур. Ахэр есащ Iуэху зэхуэмыдэхэр ягъэбелджы-
лыуэ, утыку ихьэфу, жэуап яхьу, гупым хэтыфу. Къэпсэлъам зэры жи-
IамкIи, ахэр щIалэгъуалэр дэнэкIэ ямыунэтIми, къэкIуэнум хуэзып-
сыхь щэнщ.

КъБР-м и Iэтащхьэм и дэIэпыкъуэгъу Самофаловэ Светланэ ныб-
жьыщIэхэм яжриIащ зэгухьэныгъэм къыщагъэлъэгъуа зэфIэкIхэм 
кIэрамыгъэхуну, дяпэкIи IуэхуфIхэм зрапщытыну.

Сабийм и хуитыныгъэр хъумэнымкIэ КъБР-м и уполномоченнэ 
Бэдракъ Iэминэ ныбжьыщIэхэм ехъуэхъуащ, цIыхур цIыху зыщIыжыр 
гуапагъэ щIэнрауэ къызэрилъытэри яжриIащ.

ЗэфIэкI къэзыгъэлъэгъуа ныбжьыщIэхэм щIыхь тхылъхэмрэ ты-
гъэхэмрэ иратащ. Республикэм и курыт еджапIэ зэмылIэужьы гъуэхэр 
къэ зыуххэм папщIэ къызэрагъэпэщащ я мурадхэм щытепсэлъы-
хьын, IэщIагъэу къыхаххэр щагъэбелджылын, зыщIэтIысхьэну еджа-
пIэхэр къыщагъэнэIуэн зэIущIи.

ГЪУЭТ Синэ. 

Есащ утыку ихьэфу

Хъыбар  гуапэ

Финалым нэсын ипэ 
 Иналбэч зэкIэлъхьэужьу хи-
гъэщIащ Сенов Къантемыр 
(Санкт-Петербург щыщщ) - 
12:0-у, Балтуев Александр 
(Бурятие) - 12:1, Гаджиев Га-
джимурат (Дагъыстэн) - 6:0, 
Ганишев Имам (Дагъыстэн) 
- 3:1. Бжыгъэхэм къагъэлъа-
гъуэ ар и хьэрхуэрэгъухэм 
куэдкIэ зэрефIэкIар.

КIэух зэIущIэм къыщыпэ-
щIэуващ дуней псом щэней-
рэ щытекIуа, Олимп чем-
пион, Урысей Федерацэм а 
хьэлъагъымкIэ илъэс куэд 
щIауэ зыри къыщызы пэ-
мылъэщ спортым щIыхь 
зиIэ и мастер осетин щIалэ 

Москва областым и Одинцовэ щIыпIэм щекIуэкIащ 
спорт бэнэкIэмкIэ Урысей Федерацэм и зи чэзу чемпио-
нат. БэнэкIэ хуитымкIэ зэхьэзэхуэм килограмм 74-м нэс 
зи хьэлъагъхэм я деж дыщэ медалыр къыщихьащ ди 
 лъахэгъу Шэрий Иналбэч.

ДИ КЪЭРАЛЫМ и щIына-
лъэ 39-м къикIа бэнакIуэ 
379-рэ зыхэта зэхьэзэхуэр 
икъукIэ гуащIэ икIи удэ зы-
хьэх  хъуащ. Къэбэрдей-
Балкъэ рым щыпсэухэр, да-
уи, нэхъ дызыкIэлъыплъар 
Тэрч рай оным хыхьэ Дей 
къуажэм къыщалъхуа Шэ-
рий Иналбэч зыкъыщи-
гъэлъэгъуа  бэ нэкIэ хуитым-
кIэ килограмм 74-м нэс зи 
хьэлъагъхэм я зэпеуэращ. 
Джы лъахъ стэней щIалэр 
зэ хьэ зэхуэм фIы дыдэу 
 хуа гъэхьэзырат и тренер 
гъу зэджэхэу Маргиев Ана-
толий, Урыш Анзор, Хьэ-
щIэмахуэ Анзор сымэ. 

Дунейм
щыхъыбархэр

Куэдым ущыгугъыу мащIэм зыхыумыгъэкIыж.

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

ЩIэпхъаджагъэ 
шынагъуэ

Украинэм IэщэкIэ зэ-
щIэу зэда и къарухэм (ВСУ) 
я ебгъэрыкIуэныгъэм и 
зэранкIэ, 2026 гъэр къы-
зэрихьэрэ Урысейм щыхэ-
кIуэдащ сабий 35-м щIи-
гъу, 300-м нэблагъэм              
фэбжь зэхуэ мы дэ хэр           
ягъуэтащ.

АПХУЭДЭ бжыгъэхэр къи-
гъэ лъэ гъуащ УФ-м Хамэ 
къэрал Iуэ хухэмкIэ и минис-
терствэм киев режимым 
илэжь щIэпхъаджагъэхэм 
теухуауэ пщэрылъ щхьэ-
хуэхэр зиIэ и лIыкIуэ Миро-
шник Родион. Абы къыхи-
гъэщащ ВСУ-м и удынхэр 
хэубыдыкIауэ сабийхэм зэ-
рыридзыр. «Егуп сысауэ са-
бийхэм Iэщэр зэрытрагъап-

Бадзэуэгъуэм и 28-м Нал-
шык къалэм щекIуэкIащ 
ЩIэныгъэхэмкIэ Дунейпсо 
Адыгэ академием и зи чэзу 
зэIущIэ. Абы щыхэплъэжащ 
блэкIа илъэс ныкъуэм ака-
демием зэфIихамрэ, адэкIэ 
зэ лэжьыпхъэу къапэ щы-
лъымрэ. КъищынэмыщIауэ, 
щIэныгъэлIхэр иджыри зэ 
ириплъэжащ «А ды гэ-
хэр-2040» Iуэхур зэрыкIуа-
тэм.

БИОЛОГИЕ щIэныгъэхэмкIэ 
доктор, ЩIДАА-м и щIэны-
гъэлI секретарь нэхъыщхьэ 
Щхьэгъэпсо Сэфарбий ири-
гъэкIуэкIа зэIущIэм хэтащ фи-
лологие щIэныгъэхэмкIэ док-
тор, профессор БакIуу Хъан-
джэрий, тхыдэ щIэныгъэхэм-
кIэ доктор, профессор Къэжэр 
Артур, физико-математикэ 
щIэныгъэхэмкIэ доктор Псху 
Арсен, ЩIДАА-м и президен-
тым и чэнджэщэгъу Бэлахъуэ 
Олег, нэгъуэщIхэри. 

Академием и лэжьыгъэ 
Iуэхухэм тепсэлъыхьын ипэ 
къихуэу, техникэ щIэныгъэ-
хэмкIэ доктор, профессор 
Щомахуэ Лев и Iыхьлыхэм 
иратыжащ щIэныгъэлIым хуа-
гъэхьэзырауэ щыта щIыхь 
тхылъыр. Дызэрыщыгъуазэ-
щи, Щомахуэр нэхъ пасэу ду-
нейм ехыжащ. 

- ЩIэныгъэр и дуней те-
тыкIэт ди адэм. Ар и гъащIэм 
щыщ Iыхьэ мыхъуу, и гъащIэр 
езыр щIэныгъэм хэлъу къи-
лъытэрт. Сымаджэ хьэлъэу 
пIэм щыхэлъми, ар тхэрт, гуп-
сысэрт, къалэмрэ тхылъым-
пIэрэ лъыхъуэрт зэпымычу. 
ФIыщIэ ин фхузощI ЩIэны-
гъэхэмкIэ Дунейпсо Адыгэ 
академием и унафэщIхэм, 
абы хэтхэм, - жиIащ Щома-
хуэм ипхъу Алёнэ. 

Япэ Iуэхугъуэхэм теухуауэ 
къэп сэ лъащ Щхьэгъэпсомрэ 
академием и къудамэхэм я 
унафэщIхэмрэ. Ахэр зэпкъры-
хауэ тепсэлъыхьащ блэкIа 
илъэс ныкъуэм къриубыдэу 
ялэжьамрэ зыхэта зэIущIэ-
хэм рэ. 

Гу лъытапхъэщ физико-ма-
тематикэ щIэныгъэхэмкIэ док-
тор, профессор Псху Арсен 
къыхигъэща Iуэхугъуэхэм. 
ЩIэныгъэлIым зэрыжиIамкIэ, 
2026 гъэм мэлыжьыхь мазэм 
Къэзахъстаным щекIуэкIат 
математикэмкIэ зэIущIэшхуэ. 

Урысей Федерацэм щIэны-
гъэмрэ щIэныгъэ нэхъыщ-
хьэмкIэ и министерствэм 
щIалэгъуалэм ядэ лэ жьэ-
ным кIэ IэщIагъэ зрагъэгъуэ-
ту магистратурэмрэ бакала-
вриатымрэ тхылъ плъыжь-
кIэ къэзыухахэм Иужьрей 
урысейпсо пшыхь щекIуэ-
кIащ. Зэхуэсым хэтащ къэ-
ралым и щIыналъэ 25-м ит 
университет 28-р къэзыуха 
ныбжьыщIи 100-м щIигъу.

БЭРБЭЧ ХьэтIутIэ и цIэр 
зезыхьэ Къэбэрдей-Балъкъэр 
къэрал университетыр къэ-
зыухахэм ящыщу а Iуэхугъуэ 
дахэм хэтащ Ало Викторие, 
Токъуий Даринэ, Умэ Миланэ 
сымэ. ЕджапIэр ехъулIэныгъэ 
защIэкIэ къызэраухам щыхьэт 
техъуэ тхылъ плъыжьри, 
фIыщIэгуапэ тхылъхэри, щIа-
лэгъуалэм ядэлэжьэнымкIэ 
щыIэ егъэджэныгъэ програ-
ммэр къанэ щымыIэу зэра-
гъэзэщIамкIэ бгъэхэIу дамы-
гъэри адыгэ пщащэхэм къе-
зытыжар УФ-м щIэныгъэмрэ 
щIэныгъэ нэхъыщхьэмкIэ и 
министрым и къуэдзэ Петро-
вэ Ольгэрэ УФ-м щIалэгъуа-
лэм я IуэхухэмкIэ и къулыкъу-
щIапIэм и унафэщIым и къуэ-
дзэ Лескин Юрэрэщ. 
 КъБКъУ-м икIа щIалэгъуалэм 
гъуэгу гъусэу яIар Социаль-
но-гуманитар институтым 
щIалэгъуалэ пэхуэщIэхэр 
къызэгъэпэщынымкIэ и ка-
федрэм и лэжьакIуэ Хъыд-
зэдж Заринэщ.

ЩIалэгъуалэ зэчиифIэр зы-
хэ та Iуэхугъуэр егъэлеяуэ 
къы зэгъэпэщат, теплъэгъуэ 
хьэ лэмэт куэдхэмкIи гъэн-
щIат. Хабзэ зэрыхъуауэ, зэ-
хуэ сыр щыгъуэ пэкIукIэ къы-
зэIуахащ. Александр жыг 
хадэм ит ЗауэлI мыцIыхум и 
фэеплъ скъарым удз гъэгъа-
хэр тралъхьащ, абы иужькIэ 
Хэкум и хуитыныгъэм зи псэр 
щIэзытахэм зы дакъикъэкIэ 
яхуэщыгъуащ. Щыгъуэ пэкIур 

Академием и лэжьыгъэр мэкIуатэ

Абы хэтащ ЩIДАА-м и лIы-
кIуэхэри. 

Дэрэжэгъуэ къозытщ Адыгэ 
академием Якут Республикэм 
ЩIэныгъэхэмкIэ и академи-
ем, Къэзахъстаным Егъэ джэ-
ны гъэмрэ щIэныгъэ нэхъыщ-
хьэ егъэгъуэтынымкIэ и ми-
нистерствэм Математикэмрэ 
математикэ моделированием-
кIэ иIэ къудамэм, Къэбэрдей-
Балъкъэр къэрал мэкъумэш 
университетым зэгурыIуэны-
гъэ зэрарищIылIар. Абы тету, 
ЩIДАА-р дяпэкIэ хэтынущ 
 дунейпсо зэIущIэхэм, щIэ-
ныгъэ-егъэ джэныгъэ Iуэху-
хэм, щIэ ныгъэ къэхутэныгъэ-
хэм, лэ жьы гъэ хэм. 

БакIуу Хъанджэрий теп сэ-
лъыхьащ «ХIХ - ХХI лIэщIы-
гъуэхэм я адыгэ тхакIуэхэр», 
Iыхьищу зэхэлъ библиогра-
фиер дунейм къызэрыте-
хьам. 

- Мыпхуэдэ лэжьыгъэ 
алъан дэрэ лъэпкъым зэи ди-
мыIауэ жыпIэмэ, ущыуэну-
къым. Ар тхащ урысыбзэрэ 
адыгэбзэкIэ. ИкIи сэбэп яхуэ-
хъунущ ди егъэджакIуэхэм, 
щIэныгъэрылажьэхэм, хэхэс 
адыгэхэм, еджакIуэхэм. 
Адыгэ лъэпкъым тхакIуэрэ 
уса кIуэу къыхэкIа цIыху 411-м 
я къекIуэкIыкIар зэрыт 
тхылъхэр дунейм къытехьащ 
Къанокъуэ Арсен и мылъ-
кукIэ. Дэ абы илъэс куэд-                   
кIэ делэжьащ икIи ЩIДАА-м 
къыхилъхьа «Адыгэхэр-             
2040» программэм ипкъ иту 
зэфIэтха Iуэхущ, - жиIащ  
абы. 

ЩIэныгъэлIхэр къэпсэлъа 
нэужь, Щхьэгъэпсом жиIащ 
академиер 2026 гъэм зэ лэ-
жьыну иубзыхуа Iуэхугъуэхэм 
я зэхуэдитIыр зэрызэфIахар. 

ЕтIуанэ Iуэхугъуэм теухуауэ 
зэ IущIэм къыщыпсэлъащ 
Къэ жэр Артур. Адыгэ тхыдэм, 
щэнхабзэм, бзэм, литерат у-
рэм, IуэрыIуатэм, щIэныгъэм, 
гъуазджэхэм, гъэсэныгъэм, 
щIыуэпсым зегъэу жьыным 
хуэгъэпса Iуэхур,абы зэры-
жиIэмкIэ, и пIэм икIащ. 

- УнэтIыныгъэ зыбжанэ зэ-
гуэдгъэхьащ, зэщIыгъуу тхуэ-
гъэлэжьэну къэтлъытати, зэ-
гурымыIуэныгъэ къызэры-
кIын кIэ дызытегузэвыхь гуэр-
хэри хэдгъэкIыжащ. Псалъэм 
папщIэ, фIэщхъуныгъэр. 
ЩIэныгъэхэмкIэ Дунейпсо 
Адыгэ академиер нобэ 
зэрылажьэ Iэмалхэр, зэ фIих, 
дяпэкIэ дызэпэрыувэну дигу 
илъ Iуэхугъуэхэр йозагъэ 
«Адыгэхэр-2040» програм-
мэм. Ауэ щыхъукIэ, лэжьы-
гъэр жыджэру кIуатэу жыпIэ 
хъунущ. КъищынэмыщIауэ, 
щIэныгъэмрэ техникэмрэ я 
иужьрей зэфIэкIхэр къэдгъэ-
сэбэпу анэдэлъхубзэр хъу мэ-
нымкIэ дамэгъу къэдгъуэта-
щи, а унэтIыныгъэм дяпэкIэ 
деувэлIэнущ, - жиIащ щIэны-
гъэлIым. 

ЗэIущIэм къыщапсэлъахэм 
теухуауэ щIэныгъэлIхэм уна-
фэ зыбжанэ къызэдащтащ, 
къыкIэлъыкIуэу зэлэ жьып хъэ-
хэри яубзыхуащ. 

ТАМБИЙ  Гуащэмахуэ. Тхылъ плъыжьхэр я Iэрылъхьэщ

зэрызэфIэкIыу, щIалэгъуалэр 
къулыкъущIапIэм къекIуэ-
лIэжри, «ЩIэныгъэ» урысей-
псо зэгухьэныгъэм къызэри-
гъэпэща «Урысейм и лъэпкъ-
хэр» джэгу зэпеуэм хэтащ, 
итIанэ УФ-м ЩIалэгъуалэм я 
IуэхухэмкIэ и къулыкъущIа-
пIэмрэ «Пэрытхэм я зэщIэ-
хъееныгъэмрэ» я хэщIапIэхэр 
зрагъэлъэгъуащ, я лэжьэкIэм 
щыгъуазэ зыхуащIащ.

Iуэхум хэта хъыджэбзхэр 
ялъэ гъуамкIэ къыддэгуэ-
шащ.

- Мэзкуу дызэрырагъэблэ-
гъар, абдеж щIэныгъэ нэ-
хъыщ хьэ зэрызэдгъэгъуэтам-
кIэ тхылъыр къызэрыдаты-
жынур къыщыджаIэм, сыгу-
фIам къыщымыувыIэу, 
сы къызэщIиIэтат. Къызгу-
рыIуат ди IэщIагъэм щIэупщIэ 
зэриIэр, цIыхухэри къэралри 
ди щIэныгъэм зэрыхуейр. Гу-
къинэж сщыхъуащ УФ-м 
ЩIалэгъуалэм я IуэхухэмкIэ 
и къулыкъущIапIэм щытлъэ-
гъуамрэ щызэхэтхамрэ. Аб-
деж щылажьэхэр зи Iуэхум 
фIы дыдэу хэзыщIыкI, къы-
халъ хьэ пэхуэщIэхэм мыхьэнэ 

езыт защIэщ. Куэд щIакъым 
абыхэм университетыр къы-
зэраухрэ, иджы езыхэм яIа 
хъуэпсапIэхэм зэщIаIыгъэ 
щIалэгъуалэр гъуэгу захуэ 
тезышэн хэкIыпIэхэмрэ Iэ-
малхэмрэ къыхалъхьэу къэ-
ралым къулыкъу хуащIэ. Сэ 
иджыпсту Лэскэн щIыналъэм 
и ЩIалэгъуалэ центрым сы-
щолажьэ, си лэжьыгъэ нэ-
хъыщхьэри а Iуэхум епхащ. 
Мы зекIуэм иужькIэ сэ хьэ-
къыу спхыкIащ къыхэсха гъуэ-
 гум сызэрытемыкIынур, гупсысэ 
щIэщыгъуэ куэдми сызэпаIы-
гъэу сыкъекIуэлIэжащи, сыщо-
гугъ ар си Iуэхум къыщы-
хэслъхьэну, гъащIэм хэсп щэну, 
- жиIащ Умэ Мила нэ.

- УщIалэху пщIэращ узыIэ-
ты нури узыгъэкIуэтэнури, - 
къыджаIэ зэпытт ди егъэджа-
кIуэхэм. Ауэ сыт пхузэфIэкIы-
нуми, къыбдэзыIыгъым икIи 
уа къызэрыщыхъум зыкъом-
кIэ елъытащ. Сэ къыхэсха 
IэщIагъэм пщIэ зэриIэри, гу-
лъытэ зэригъуэтынури быдэу 
си фIэщ хъуащ Мэзкуу щыт-
лъэгъуахэм яужькIэ. ЦIыхухэр 
зэхуэгуапэу, екIуэкI Iуэху-

гъуэхэми щабагъэ хэлъу, 
нэIуасэ зэхуэхъунухэм Iэмалу 
щыIэр къыхузэрагъэпэщу 
хьэ лэмэтт зэхуэсыр. Дэ ныб-
жьэгъу къытхуэхъуащ Калу-
гэрэ Бытырбыхурэ щыщхэр. 
Абы хэм хуабжьу яфIэ хьэ лэ-
мэтт КъБКъУ-м щекIуэкIа сту-
дент гъащIэр, абы къы-
щызэрагъэпэщ пэхуэщIэхэм 
кIэ зэрамыIэр, цIыхушхуэ 
къы зэрекIуалIэр, нэхъыщ-
хьэращи, гъащIэм зэрыха-
пщэфыр. Мы дызыхэта Iуэху-
гъуэр гъэфIэжу щытми, ди Iэ-
натIэм къыщыдгъэсэбэп хъу-
ну есэныгъэ куэд дыдэ 
щыдагъэлъэгъуащ. ЕтIанэгъэ 
магистратурэм сыщыкIуэкIэ, 
ахэр къызэрызгъэсэбэпынум 
сыхуэпIащIэу сыщытынущ. 
Си IэщIагъэм теухуауэ гуп-
сысэ зыбжанэ сиIэщи, абы-
хэм ехьэлIауэ сыт хуэдэ Iуэху-
ми сыхуэхьэзыру, сыт хуэдэ 
гу гъуехь ри къызэрызэзнэкIы-
нум фIэщхъуныгъэ хузиIэу 
сы къэкIуэжащ, - жиIащ Ало 
Викторие.

Токъуий Даринэ и гугъу 
ищIащ къулыкъущIэхэм къы-
хуащIа гулъытэмрэ Iуэхум и 

къызэгъэпэщыкIэу щытамрэ.
- Петровэ Ольгэ и цIэр куэд 

л ъ а н  д э р э  з эхэ сх ы рт , 
 КъБКъУ-м щекIуэкI Iуэхухэми 
пэIудзауэ куэдрэ къыхыхьэуи 
слъэгъуат. Ауэ апхуэдизу 
 гуапэу цIыхухэм яхущыт къэ-
рал къулыкъущIэ щыIэми, 
Петровэ Ольгэ хуэдэ уи-
гъэлъыхъуэну къысщохъу. 
ЦIыху къызэрыгуэкIщ, зыпэ-
рыт IэнатIэм гууз-лыуз зэры-
хуиIэр къыбощIэ, дэтхэнэми 
епсэлъэну, дэтхэнэми и 
гупсысэм щIэдэIуну хьэзыр 
цIыхубз щыпкъэщ. Абы и 
щытыкIэ дахэм апхуэдизкIэ 
дехъуэпсати, щапхъэ те-
дмыхыу мыхъуну жытIэу 
мызэ-мытIэу къытедгъэзэ-
журэ дрипсалъэрт. Сэ мы 
лъэхъэнэм КъБР-м Егъэ джэ-
ныгъэмрэ щIэныгъэмкIэ и 
министерствэм сыщолажьэ, 
арыххэуи, гуапэу къытхэта 
къу лыкъущIэм и щэнхабзэ да-
хэр дэри тхэлъыныр зэрыIэ-
малыншэр зыхызощIэ. Мы 
Iуэхугъуэ дахэм итхыжыр ди 
тхылъ плъыжьхэм я закъуэ-
къым. Дэ Хэкум здыдохьыж 
текIуэныгъэри: «Урысейм и 
лъэпкъхэр» джэгу зэпеуэм ди 
гупыр къыщыхэжаныкIащ, 
къытхуагъэува упщIэ 40-м 
щыщу 30-м щIигъум жэуап 
еттыфащ. Ар дэркIэ зимыуа-
сэ фIыгъуэ щыIэкъым, - жи-
Iащ Токъуий Даринэ.

ГъэфIэжым хэта адыгэ хъы-
джэбзхэм къратыжа тхылъ 
плъыжьхэм къадэкIуэу, 
шыщхьэуIу мазэм Крас ноярск 
къалэм щекIуэкIыну щIа-
лэгъуалэ зэхуэсми и егъэбла-
гъэ тхылъыр иратащ. Ари зы 
текIуэныгъэ лIэужьыгъуэщ.

Урысейпсо утыкум екIуу 
икIи дахэу ита ди адыгэ 
хъыджэбз цIыкIухэм дэри да-
щогуфыкI, дяпэкIи ехъулIэну, 
нэхъыбэж къа дэхъуну, 
лъэпкъым и щхьэпэ зыхэлъ 
Iуэ хугъуэхэри пхагъэкIыну ди 
гуапэщ.

ШУРДЫМ  Динэ.

Налшык, ЩIалэгъуалэм я унэм, щаублащ 
«Продвижение безопасности» урысейпсо 
кампанием и щIыналъэ Iыхьэр. Дызэрыт 
илъэсым щэкIуэгъуэм и кIэм нэсыху 
екIуэкIыну проектым къэралым и щIына-
лъэ 40 къызэщIиубыдэнущ - мурад нэхъыщ-
хьэщ гъуэгу-транспорт къэхъукъащIэхэр 
зэхэкIыпIэхэм деж щыгъэмэщIэныр икIи а 
щIыпIэ гугъухэм тетхэр набдзэгубзаплъэу, 
пщIэ зэхуащIу щытыным къыхуеджэныр. 

МЫХЬЭНЭШХУЭ зиIэ Iуэхум теухуа пресс-
конференцым хэтащ социальнэ кампанием 
и эксперт Корецкий Александр, КъБР-м щыIэ 
МВД-м и ГИБДД-м и управленэм и унафэщIым 
и къуэ дзэ, полицэм и подполковник Гервик 
Вла димир, КъБР-м щIалэгъуалэм я Iуэхухэм-
кIэ и м инистрым и къуэдзэ Ахъмэт Артур, рес-
публи кэм егъэджэныгъэмрэ щIэныгъэмкIэ и 
минис т рым и къуэдзэ Мысост Екатеринэ, 
 КъБР-м Транспортымрэ гъуэгу хозяйствэмкIэ 
и министерствэм и къудамэм и унафэщI 
 Къэгъэзэж Ислъам, КъБР-м щыIэ МВД-м 
дэлажьэ Жы лагъуэ советым и лIыкIуэ ЛIы-
хъурей Заур. 

2025 гъэм Къэбэрдей-Балъкъэрым и          
гъуэгу зэхэкIыпIэхэм къэхъукъащIэу (ДТП) 
159-рэ къыщыхъуащ, абыхэм цIыху 16 щыхэ-
кIуэдащ, фэбжь зэхуэмыдэхэр ягъуэтащ 
цIыхуи 199-м. Сыт щыгъуи хуэдэу гъуэгу-
транспорт къэхъу къа щIэхэм я нэхъыбэр 
зыкIэлъымыплъ зэб лэ кIыпIэхэм къыщохъу - 

96-рэ (11 щыхэкIуэдащ, 113-м фэбжь ягъуэ-
тащ). 2026 гъэм и ма зитхум щIыналъэм и 
апхуэдэ щIыпIэхэм ДТП 56-рэ къыщыхъуати, 
цIыхуи 4 хэкIуэдащ, 72-м лей къатехьащ. 

- Апхуэдэ щIыпIэхэм къыщыхъу авариехэм 
кIэрыхуами, абыхэм шынагъуэншагъэр 
къыщызэгъэпэщыныр гулъытэ зыхуэщIып-
хъэщ икIи а къалэныр гъэзэщIэным елъытащ 
цIыхухэм я гъащIэмрэ узыншагъэмрэ. Шы-
нагъуэншагъэм зегъэIэтыныр къыщохъулIэ-
нур гъуэгум тет дэтхэнэми хабзэр ткIийуэ 
 игъэзащIэмэщ, апхуэдэуи профилактикэ 
лэжьыгъэ убгъуа  ебгъэкIуэкIмэщ. Нобэ ди 
республикэм щежьэм хуэдэрщ, - жиIащ Гер-
вик Владимир.

Ахъмэт Артур къыхигъэщащ илъэсым зэ-
рыщIидзэрэ республикэм ЩIалэгъуалэм я 
IуэхухэмкIэ, Егъэджэныгъэмрэ щIэныгъэмкIэ, 
Транспортымрэ гъуэгу хозяйствэмкIэ и ми-
нистерствэхэм, Къэрал автоинспекцэм зэщIы-
гъуу республикэм и районхэмрэ къалэхэмрэ 
адэ-анэ мин 12 къызрихьэлIа зэIущIэ 20 
зэрыщрагъэкIуэкIар. Сэбэп зыпылъ а Iуэхур 
фокIадэм зэтраублэжынущ. 

КъБР-м щыIэ кампанием и мурад нэ-
хъыщхьэр, ныбжьым емылъытауэ, гъуэгум 
щы зекIуэ псоми зэпрыкIыпIэхэм деж хабзэм 
тетын зэрыхуейр ягу къэгъэкIыжынырщ. Гу-
лъытэшхуэ хуащIынущ сабийхэмрэ ныб-
жьыщIэхэмрэ ядэлэжьэным. 

ДЫГУЛЫБГЪУ Жантинэ.

Шынагъуэншагъэр пхагъэкI

сэр, абыхэм зэреуэр, ахэр 
зэраукIыр, уIэгъэ зэращIыр 
Украинэм щыщ бзаджа-
щIэхэм ялэжь дзэ щIэпхъа-
джагъэ шынагъуэщ», - щи-
тхащ дипломатым интерне-
тым щиIэ напэкIуэцIым, 
ВСУ-р Белгород областым 
щыIэ сабий джэгупIэм 
IэщэкIэ щеуам.

Фигу къэдгъэкIыжынщи, 
гузэвэгъуэр шыщхьэуIум и 
2-м Белгород щIыналъэм и 
Принцевкэ къуажэм къыщы-
хъуащ. Илъэс 13 зи ныбжь 
хъыджэбз цIыкIур хэкIуэ-
дащ, иджыри сабиитIым уIэ-
гъэ хьэлъэхэр ягъуэтащ. 

ШыщхьэуIум и 4,
гъубж

Зи закъуэу псэу лэжьакIуэ 
цIыхубзхэм я дунейпсо ма-
хуэщ

1905 гъэм къалъхуащ фи-
лологие щIэныгъэхэмкIэ 
доктор, профессор, Кур-
жымрэ Къэбэрдей-Балъ-

къэрымрэ щIэныгъэмкIэ 
щIыхь зиIэ я лэжьакIуэ Ро-
гавэ Георгий.

1914 гъэм къалъхуащ уэрэ-
джыIакIуэ, КъБР-м щIыхь 
зиIэ и артист Шыкъ Михаил.

1954 гъэм къалъхуащ 
 КъБР-м цIыхухэм Iуэхутхьэб-
зэ яхуэщIэнымкIэ и IэнатIэм 
щIыхь зиIэ и лэжьакIуэ, «До-
линск» санаторэм и унафэщI 
Ацкъан Аниуар.

1966 гъэм къалъхуащ 
кхъухь лъатэзехуэ, Урысей 
Федерацэм и ЛIыхъужь Цей 
Эдуард.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу 
щыщытынущ.  Хуабэр ма-
хуэм   градус 29 - 30, 
жэщым градус 20 - 22-рэ 
щыхъунущ.

ШыщхьэуIум и 5,
 бэрэжьей

С в ето ф о р ы м  и  д у -

нейпсо махуэщ
2016 гъэм Рио-де-Жаней-

рэ (Бразилие) къыщызэIуа-
хащ XXXI гъэмахуэ Олимп 
джэгухэр. Ахэр шыщхьэуIум 
и 21 пщIондэ екIуэкIащ. 
Мудрэн Беслъэн дыщэ (дзю-
до), Джэду Iэниуар дыжьын 
(бэнэкIэ хуит) медалхэр 
къыщахьат абы. 

1900 гъэм къалъхуащ Со-
циалист Лэжьыгъэм и ЛIы-
хъужь Пащты Салимэ.

1934 гъэм къалъхуащ мэ-
къумэш щIэныгъэхэмкIэ 
доктор, КъБКъМУ-м и про-
фессор Хъаний Мирон.

1939 гъэм къалъхуащ 
 УФ-м щIыхь зиIэ и артист, 
КъБР-м и цIыхубэ артист 
Алэкъей Мухьэмэд.

Дунейм и щытыкIэнур

«pogoda.yandex.ru» сай-

тым зэритымкIэ, респуб-
ликэм уэшх къыщешхы-
нущ. Хуабэр махуэм гра-
дус 26 - 27-рэ, жэщым 
градус 19 - 20 щыхъу-
нущ. 

Къытхэхъуащ

Дыгъуасэ  Къэбэр-
дей-Балъкъэрым къы-
щалъ хуащ сабий 20. Абы-
хэм ящыщу 15-р хъыджэбз 
цIыкIущ, 5-р щIалэщ.

 
ШыщхьэуIум зэрыщIи-

дзэрэ щIыналъэм дунейм 
къыщытехьащ сабий 68-
рэ, илъэсым и пэщIэдзэм 
щегъэжьауэ 5225-рэ.

Псалъэ дахэ жызыIэу фIы 
зымыщIэм зэи пщIэ иIэнукъым, 
апхуэдэр паши хъуфынукъым. 
Игъа щIэми жаIэ: «ЦIыхур зыгъэб-
жьыфIэр, зыгъэдахэр и зэ фIэ-
кIырщ, и Iэдакъэм къыщIэ-
кIарщ». Мы тхыгъэм зи гугъу 
щыт щIыну Беслъэней Борис а 
гуп сысэр щIэзыгъэбыдэ нэхъы-
жьыфIщ.

БЕСЛЪЭНЕЙ Борис и сабиигъуэр 
зауэ зэман хьэлъэм хиубыдат. Бийр 
ди щIыпIэм къыщысам, и школ 
щIэтIысхьэгъуэу арат.

«Иджыпсту хуэдэу сощIэж, - жеIэ 
нэхъыжьыфIым, - нэмыцэ зэрып-
хъуакIуэу ди щIыгур зыIэрызы-
гъэхьэну къиужьгъахэм джэди, 
къа зи, Iэщи къытхуамыгъанэу зэ-
ралъэфалIэрт. Ауэ ахэр куэдрэ ди 
щIыпIэм ирагъэтакъым, ди сэлэт-
хэр къэсыжри ирахужьэжащ ма-
мыр гъащIэр зэтезыкъута хьэ-
кIэкхъуэкIэхэр. Пасэрейхэм зэры-
жаIащи, «Iей пщIауэ, фIым ущы-
мыгугъ». Хэкур зыхъума лIы-
хъужьхэм къаубыда нэмыцэхэр, 
гъуэ гушхуэм мэл гуартэм хуэдэу те-
ту зэрыблахуар ноби си нэгум 
щIэтщ. ЗдэкIуэм, пхъэнкIий щылъ-
хэм хэщыпыхьырт, шхын щхьэкIэ 
лIэхэрти», - игу къегъэкIыж Борис, 
адэкIи къыпещэ. «Адэр зауэм 
щыIэт, анэр колхоз губгъуэм щы-
ла жьэрт звеноводу. Сабиищыр 
унэм дыщIэст, анэм къытхуигъанэ 
Iуэхухэр тэмэму щIауэ къызэрыд-
гъэкIуэжыным яужь диту. Хэку за-
уэшхуэр ди ТекIуэныгъэкIэ зэриухар 
къыщытщIам, псори дыгуфIат. 
Куэд дэмыкIыуи ди адэр зауэм 
къикI ыжри, нэ плъэгъуи дгъуэты-
жащ. Ди адэ-анэр колхозыр зэ-
фIэзыгъэувэжахэм яхэтащ». 

Борис курыт еджапIэр къыщиухар 
Урожайнэ (Абеикъуэ) жылэрщ. 
Еджэным хуэпабгъэрэ щехъулIэу 
зыкъэзыужьа щIалэм мэкъумэ шы-
щIэм и лэжьыгъэр зыхуэдэм фIыуэ 
хищIыкI хъунымкIэ хуэщхьэпащ ар 
гъэмахуэ зыгъэпсэху гъуэхэм деж 
еджакIуэ бригадэм хэту губгъуэм 
зэритар. 

Курыт еджапIэр фIы дыдэу 
къэзыуха ныбжьыщIэр Къэбэрдей-
Балъкъэр къэрал университетым 
физикэмрэ математикэмкIэ и къу-
дамэм щIэтIысхьащ. АрщхьэкIэ, 
1955 гъэм дзэм къулыкъу щрихьэ-
кIыну ираджэри, Одессэ дэт танк 
еджапIэм ягъэкIуащ, икIи ар ехъу-

ЦIыхур зыгъэдахэр и IэдакъэщIэкIырщ
лIэныгъэ иIэу къиухащ. 

А лъэхъэнэм хуэзэу Венгрием 
хьэ лэбэлыкъ къыщыхъуати, къэра-
лыдзэу абы ягъэкIуам Беслъэней 
Бо риси хагъэхьащ. А щIыпIэм щы-
Iахэм, губгъуэм ису, загъэкъэбзэну 
Iэмал ямыIэу, шхынкIэ зыхуей хуэ-
мызэу, Iэджэ бэлыхьи зэдашэчащ. 
Борис зыщхьэщагъэува гупым ща-
пхъэгъэлъагъуэу яхэтащ, ткIиягъэу 
хэлъын хуеями къытемыкIыу, ротэм 
и комсомол зэгухьэныгъэм и секре-
таруи хахати, а къулыкъури щри-
хьэкIащ.

И къалэнхэр дагъуэншэу зэри-
гъэзэщIам и фIыгъэкIэ, дзэм нэхъ 
пасэу къыхагъэкIыжри, и еджэным 
университетым щыпищэжыну къа-
утIыпщыжат. 

Борис зыщIэса факультетыр мы-
хъуу агромелиоративнэм зригъэ-
дзащ. Абы щеджэрт иужьым рес-
пуб ли кэм и япэ Президент хъуа 
КIуэ  кIуэ Валери. Лэжьыгъэм 
къыщы дэхуэ зэманым, а тIур жыла-
гъуэ гъа щIэми жыджэру зэдыхэ-
тащ.  Ком  сомол лэжьыгъэм зэры-
хуэ Iэижьыр къалъытэри, Беслъэ-
нейр Къэбэрдей-Балъкъэрым 
щызэ хуашэса студенти 100-м я па-
шэу, ягъэкIуащ къэзэхъстан 
щIыщIэм гъа вэр щыIузыхыжхэм 
ядэIэпыкъуну, икIи фIыщIи 
къыщыхуащIауэ, щIыхь тхылъи 
къыщратауэ къэкIуэжащ. 

Дипломыр къызэрыIэрыхьэу, Бес-
лъэнейр Къэбэрдей-Балъкъэрым 
агрохимиемкIэ и лабораторэм 
ягъэкIуащ. Абы илъэситIкIэ щы лэ-
жьа иужь, Воронеж мазитI курсыр 
къыщиухри, аспирантурэми заоч-
нэу щеджащ. КIэлъыкIуэу, респуб-
ликэм мэкъумэш IэнатIэмкIэ и ми-
нистру а зэманым лэжьа ХьэщIэлI 
Мухьэмэд и унафэкIэ, Шэджэм 
щIы налъэм щыIэ «Нартан» кол-
хозым и агроном нэхъыщхьэ 
ящIащ. Абы щыгъуэм коммунист-
хэм я деж зэрыщекIуэкIыу, Бориси 
къы хуа щIа дзыхьыр зэригъэпэ-
жыным и къаруи и щIэныгъи хи-
лъхьэн  хуейти, ар къехъулIащ. Зи 
гугъу тщIы хо зяйствэр, Беслъэнейр 
абы щы щыIам щыгъуэ, хадэхэкIхэм 
елэ жьы нымкIэ республикэм пашэ 
щыхъуат. 

А зэманым ирихьэлIэу Борис 
къыфIащат «Къэбэрдей-Балъкъэ-
рым щIыхь зиIэ и агроном» цIэ лъа-
пIэр. Ди къэралым куэд щIауэ къы-
щекIуэкIырт IэщIагъэлI нэсхэр 
здэщыIэм къытрачрэ, зи Iуэху нэхъ 

хуэмыщIахэм хуагъакIуэу. Беслъэ-
нейр апхуэдэ щIыкIэкIэ къыщыху-
тащ Шэджэм районым щыIэ «Ла-
шынкъей» совхозым. 

КъуакIэбгыкIэхэм щыхухаха гек-
тар 300-м жыгхэр щагъэтIысащ, 
егугъуу зэрахьэри, пхъэщхьэ мыщ-
хьэ бэв кърахьэлIэу хуежьащ. Мыб-
дежми Борис зыкъыщигъэлъэ-
гъуащ лэжьыгъэм и къызэгъэпэ-
щакIуэ Iэзэу. 

Беслъэнейм къыхуихуащ езым и 
жылэм щыIа «Заветы Ленина» кол-
хозым чэнджэщэгъуу, агроном 
 нэхъыщхьэу зэман гуэркIи щы-
щылэжьа. 

Партым и Къэбэрдей-Балъкъэр 
обкомым и япэ секретарь Мэлба-
хъуэ Тимборэ 1982 гъэм ириджэри, 
а колхоз дыдэм и унафэщIу увын 
хуейуэ къыжриIащ. «Бынунагъуэр 
си гъусэу Налшык сыдэсщ», - щы-
жиIэм, «абыи зыгуэр етщIэнщ, хо-
зяйствэр екIакIуэу хуежьащи, уна-
фэщI тэмэм хуейщ», - кIэщIт нэ-
хъыщхьэм и псалъэр.

Беслъэнейр зыпэрыува IэнатIэр 
хъуэпсэгъуэтэкъым, ныкъусаны-
гъэр куэдт, къулейсызыгъэм цIы ху-
хэм я Iэпкълъэпкъыр щIигъэлIат, 
заужьыжыфыну я фIэщ мыхъужу.

Сыт хуэдэ IэнатIи къащти, псори 
зэ лъытар цIыхухэрщ, IэщIагъэлI-
хэрщ, яхэлъ жэрдэмырщ. Уи уна-
фэм щIэтхэр зэбгъэдэIуэфу, уи му-
радыр къыбдаIыгъмэ, зэхъуэкIы- 
н ы  гъэ зэрыщыIэнур я фIэщ пщIыф-
мэ, яхузэфIэмыкIын щыIэкъым. 
Бориси лэжьыгъэм гууз-лыуз  хузиIэ, 
зи IэщIагъэм хуэпэжхэр зэщIи-
гъэуIуэщ, щIэгъэкъуэн къищIри, Iэ-
натIэм щыпэрыува япэ махуэхэм 
къы щыщIэдзауэ хозяйствэм и 
Iуэхухэр хэпщIыкIыу иригъэфIакIуэу 
хуежьащ. 

Гъавэм и бэвагъым зиIэту, 
IэщхэкIыу къалэжьым хэхъуэшхуэ 
къариту, цIыхухэми лэжьапщIэр 
тэмэму яIэрыхьэу щыхъум, къуа-
жэдэсхэми я гур къызэрыгъуэты-
жат. Зэи ямылъэгъуауэ, гъавэ тонн 
мини 8-м нэблагъэ къыщрахьэлIэ-
жа илъэс къэхъуат а зэманым. Бо-
рис щылэжьа лъэхъэнэм къриу-
быдэу колхозым и мылъкур зэрыбэ-
гъуам Iэмал къаритат езы къуажэм 
ухуэныгъэ куэд дащIыхьыну.               
ЦIы ху хэм зыхуей ягъуэту, лэжьа-
пщIэми арэзы техъуэу, и зэманми 
улахуэр къаIэрыхьэу хъуат. 

ПщIэрэ-щIыхьрэ щиIэт Борис,          
гууз-лыуз зыхэлъти, лъэIукIэ зы-

къыхуэзыгъазэхэр игъэ щIэ хъур тэ-
къым, зэрыхузэфIэкIкIэ зы щIи гъа-
къуэрт. 

Беслъэнейр колхоз унафэ-               
щIу щылэжьам, къуажэми хозяй-
ствэми щызэфIагъэува ухуэныгъэ 
28-м ящыщщ сабии 140-м щIигъу 
зрашалIэ гъэсапIэр, цIыху 400 
зыщIэхуэ ЩэнхабзэмкIэ унэр, щы-
лажьэхэр зыщIэсын пэш Iэхуит-
лъэхуитхэри абы хэтыжу, техникэ 
зэмылIэужьыгъуэу 50-м нэблагъэ 
зыщIэт мехмастерскойр, зыгъэпс-
кIыпIэщIэу къыщыунэхуар, нэ-
гъуэщI хэри. 

Гъэ бэв дыдэ хъуат 1985 гъэр: 
нар тыху гектар миным дэтхэнэми 
хуэ зэу центнер 80 къытрахат, къэ-
ралым иратынур зэфIэкIа нэужь, 
Iусыпхъэу зыхуеинур ирикъуу ягъэ-
тIылъат, хэхъуэшхуэ къахуихьат Iэщ 
гъэхъунми. «Заветы Ленина» кол-
хозыр республикэм и щIыхь пхъэб-
гъум къыщыгъэлъэгъуат, абы 
саугъэ ту къратат «Жигули» авто-
маши нэ. ЛэжьакIуэхэм ящыщ зыб-
жанэм медалхэмрэ орденхэмрэ 
къы хуагъэфэщат, цIэ лъапIэ зыфIа-
щари мащIэтэкъым.

Борис и унагъуэм и гугъу тщIымэ, 
гъэ сэныгъэ, зэгурыIуэ, пщIэ зэ-
рылъщ. И щхьэгъусэ Раисэрэ абы-
рэ бынитху зэдапIащ, щIэныгъэ нэ-
хъыщхьэ ирагъэгъуэтащ, зыхуей 
хуа гъэзащ, гъуэгу тэмэм трагъэу-
ващ. 

Раисэ школым егъэджакIуэу щы-
лэжьащ, и IэнатIэм щехъулIэу, и 
цIэр фIыкIэ ираIуэу, район, рес-
публикэ зэпеуэхэм щытекIуэу, ири-
гъаджэхэми увыпIэфIхэр къыща-
хьу. УФ-м ЕгъэджэныгъэмкIэ и ми-
нистерствэм и унафэкIэ «Гъэм и 
егъэджакIуэ» цIэр къыфIащат Раи-
сэ. 

Беслъэнейм и гъуэгуанэр «си 
щхьэ нэхъапэщ» жимыIэу, псэ- 
е мыблэжу зэрикIуам и щыхьэтщ 
щIыхь тхылърэ дамыгъэ лъапIэу, 
медалрэ ордену къратар. Борис 
«Къэбэрдей-Балъкъэрым щIыхь 
зиIэ и агроном» цIэ лъапIэр къы-
фIа щащ. Ар мэкъумэш щIэныгъ э-
хэмкIэ кандидатщ, «Боевое брат-
ство» зэгухьэныгъэм и республикэ 
къудмэм хэтщ. Накъыгъэм и 9-м, 
ТекIуэныгъэм и махуэм ирихьэлIэу, 
УФ-м и Президент Путин Владимир 
къыбгъэдэкIыу, илъэс къэс ахъшэ 
саугъэтрэ фIыщIэ тхылърэ къыIэро-
хьэ. 

 Борис мы гъэм и ныбжьыр илъэс 
90 ирокъури, дохъуэхъу и щхьэг ъусэ 
Раисэрэ абырэ зэдэузыншэу, я 
бынхэм къащIэхъуахэм, абыхэм 
 къалъхужахэм я гуфIэгъуэ ялъа-
гъуу куэдрэ псэуну! 

КЪАНКЪУЛ Раисэ.  

ЩIДАА

ЩIэныгъэ

Зауэм  и  бынхэр

Гъэмахуэ  хъупIэхэм

Тыркум, Къайсэр къалэмрэ    
Къайнэр къуажэмрэ, иджыблагъэ 
ще кIуэкIащ Адыгэхэм я дунейпсо 
зэ хуэсышхуэ. Къайсэр къалэм 
щыIэ Кавказ Хасэм зэхиша Iуэхум 
хэтащ дунейм щикъухьа адыгэхэр. 
Абы концертышхуэ щитащ Черкес 
ФМ-м. Къэбэрдей-Балъкъэрым и 
артист пажэхэу Нэхущ Чэрим, 
Хъыжьро къуэ СулътIан, Нэхущ 
Тимур, Бэчхэ Азэмэтрэ Ренатэрэ 
уэрэдымрэ  къафэмрэ хузэIуаха 
утыкушхуэр ягъэдэхащ. «Кхъуей-
п лъыжь кIэ ры щIэ» гуфIэгъуэ да-
уэдапщэм ехьэ лIа хабзэхэр абы 
щигъэлъэгъуащ, щIалэгъуалэмрэ 
сабийхэмрэ пап щIэ зэпеуэхэр 
щригъэкIуэкIащ адыгэ джэгуа-
кIуэ Джэдгъэф Бес лъэн. Iуэхур 
зэрекIуэкIар сурэтхэмкIэ ди нэгу 
щIигъэкIыжащ ЖьэкIэмыхъу 
 Даринэ. Зэхуэсым ирагъэблэгъат 
адыгэ фэилъхьэгъуэхэр зыдхэр, 
хьэп шып зэмылIэужьыгъуэхэр 
зыщI IэпэIэсэхэр. Ахэр гуп дахэу 
зэхуишэсу Тыркум зышар Балъ-
къэр Жанщ. Зэхуэсышхуэр иужь-
рейуэ 2019 гъэм екIуэкIауэ щы-
тащ, цIыху мин 20 хуэдиз хэту. Мы 
гъэм Iуэхур къагъэщIэрэщIэжащ - 
мин 30 хэтыну хуагъэфэщами, ми-
ни 100-м нэс къекIуэлIащ. ДяпэкIэ 
мыпхуэдэ зэхуэсыр илъэс къэс 
ирагъэкIуэ кIыну я мурадщ. 

Ди республикэм и лIыкIуэу 
 Тыркум щыIахэм ящыщхэр къыт-
ху теп сэлъыхьыжащ Iуэхур зэ ре-
кIуэкIам, ягу къинэжам.

Мэкъушэ (Бырхьэм) Заирэ, Iэ пэ-
Iэ сэ:

- Ди IэрыкIхэр дгъэлъэгъуэну дра-
гъэблэгъащ адыгэ зэхуэсым. Iэп-
щэхъухэр, Iэлъынхэр, лэрыпсхэр 
дгъэ лъэ гъуащ, икъукIи ди нэгу зи-
ужьащ. Ди нэ къикIырт Тыркум 
щыпсэу ди лъэпкъэгъухэм я щы-
IэкIэ-псэукIэр зэдгъэлъагъуну, да-
хэплъэнуи, абы дыщыкIуэну зэ-
маным дыхуэпIащIэрт. ХьэщIагъэ-
шхуэ къыткIэ лъызэрахьащ ди 
лъэпкъэгъухэм. Къай сэр щыIэ 
Адыгэ Хасэм дашащ, дызэ щIэ-
упщIащ, адыгэ Iуэхум ды тепсэ-
лъыхьащ. Псом нэхъыбэу  дигу 
дыхьари?! Бзэр зэращIэр! Хамэ-
щIым анэдэлъхубзэр щыпхъу мэ-   
ну зэрымытыншыр къыдгуроIуэ. 
Адыгэ лъэпкъым и щхьэм къри-
кIуащ гуауэщхьэуэ куэд, ди тхыдэр 
гуузщ. АтIэми, апхуэдизу лъэпкъ 
уардэщ адыгэри, и бзи, и хабзи, и 
щэнхабзи ихъумащ. Ди унэкъуэщ-
хэм даIущIащ, дызэрыцIыхуащ. Дэ-
нэ щIыпIэ дыщыIэми дызэ ры зэ-
пыщIар, ди бзэр зэрытхъумэнумрэ 
лъэпкъым дызэрыкъуэтынумрэ 
иужь дызэритым зэхуэдэ дещI. 
Дэнэ щыIэ адыгэри дызэшщи, 
Тхьэм мыпхуэдэ зэхуэс дахэхэм 
хэплъэн, зи мурадхэр къыхузэ-
пищэн лъэпкъыу дыкъихъумэ! 

МэщкIуащэ Маринеттэ, IэпэIэсэ:
- Сипхъумрэ сэрэ дызэщIыгъуу 

дригъэблэгъащ Тыркум кIуэну ди 
гупыр къызэзыгъэпэща Балъкъэр 
Жан. Гупым бзылъхугъэ гуащIа фIэ-
хэр хэтащ, лъэпкъым и къэкIуэнум 
теухуа Iуэху дахэхэм пэлъэщу. 
 Истамбыл дылъэтащ, абы дикIри, 
 Къайсэр дынэсащ - гъуэгури щIэ-
щыгъуэт, жыхуэсIэщ. Бысым 
 де зыгъэблэгъахэм шхапIэм къы-
щы зэ рагъэпэщат гуфIэгъуэ пшыхь 
- уэрэджыIакIуэхэр, къэфакIуэхэр, 
пшынауэхэр щыIэт. Гуапэу дызэб-
гъэдэсащ, дыкъызыхэкIа лIакъуэ-
хэм дытепсэлъыхьащ. ЕтIуанэ ма-
хуэм Тыркум щыпсэу адыгэ Iэп-
щIэлъапщIэхэмрэ Хэкум икIахэм рэ 
ди IэдакъэщIэкIхэм я гъэлъэгъуэ-
ныгъэ екIуэкIащ. Iуданэ зэмылIэу-
жьыгъуэхэмкIэ хэдыкIа лэжьыгъэ-
хэр, дыщэидэм ехьэлIахэр, хьэп-
шып зэрыхъахэр - куэд щытлъэ-
гъуащ абдеж. Бзылъхугъэ 
Iэ пэ Iэ сэхэр гъэщIэрэщIат - я фэи-
лъхьэгъуэм адыгэ тхыпхъэ е да-
мыгъэ гуэр Iэмал имыIэу къыте-
щырт хэдыкIауэ, е кIэрегъэубыда-
уэ. Еща нэ махуэм зэхуэсышхуэр 
екIуэкIащ. Гухэхъуэт абы цIыхуу 
къекIуэ лIам уахэплъэну. Губгъуэ-
шхуэм деж Iуэхур щекIуэкIырти, шэ-
тэр цIыкIу хэр щрагъэувэкIат. Бзэм, 
лъэп къым, къэкIуэнум абдеж щы-
теп сэлъыхьырт, IэпэIэсэхэмрэ Iэп-
щIэ лъапщIэхэмрэ я лэжьыгъэхэр 
щагъэлъагъуэрт, уэрэджыIакIуэхэм 
утыкур ягъэдахэрт. Сыт хуэдэ гу-
фIэгъуэт апхуэдиз адыгэм уа хэп-
лъэн къудейр! 

Шишман (Црым) Залинэ, Iэ-
пэIэсэ:

- Адыгэхэм я зэхуэсым драгъэб-
лагъэри, тфIэфIу дыхэтащ. Псом 
япэу, фIыщIэ яхузощI, апхуэдэ Iуэху 
дахэм дыхэзыгъэплъахэм, адыгэм 
и зэхэтыкIэ екIур абдеж щытлъа-
гъуну Iэмал къыдэзытахэм. Iэпэ-
Iэсэхэм ди IэрыкIхэр дгъэлъэ-
гъуэным зы махуэ хухахати, хэхэ-
сым щыпсэу ди бзылъхугъэхэми 
 Хэкум икIахэми ди IэдакъэщIэкI хэр 
утыкум къитхьащ, абыхэм еплъхэр 
зыщIэупщIэхэм жэуап еттащ. Къы-

сэбэп дазэрыхуэхъуным дыхущIокъу, - къыд-
жеIэ абы. 

- ХъумакIуэхэр дапщэ фыхъурэ? - деуп щIащ 
Руслан.

- Мы зэманым цIыхуитI. Фи нэмыс нэхъ 
 лъагэ ухъуи, си къуэ Аслъэнрэ сэрэ. Махуэ 
пщIы рыпщI дыщыIэщ. Ди машинэкIэ дыкъы-
щыдэкIуейкIэ, бензин уасэ къыдат.

Иуан Аскэрбий Маргъущым и псалъэм 
дыщIегъу: 

- Мы щIалэр, «къызэралъхурэ» жыхуаIэм 
хуэдэу, губгъуэм итщ. И пIалъэ ещIэ, цIыхухэм 
ядолэжьэф. Дыхуэныкъуэти, делъэIури, мыбы 
къэтшауэ аращ. Абы ипэкIэ мэзхъумэу лэ-
жьащ. Дгъэбелджылымэ, Къэбэрдей-Балъ-
къэрым ЩIыуэпс хъугъуэфIыгъуэхэмрэ эко-
логиемкIэ и министерствэм и Дзэлыкъуэ 
 район къудамэм къегъэщIылIа къэрал мэз-
гъэфIэным (госзаказникым) инспектор нэ-
хъыжьу щыIащ…

- ИпэкIэ уи лэ жьыгъари мыри зэры зэ щхьыр 
дэркIэ нэ рылъагъущи, япэрейм и  гугъу къыт-
хуэпщIамэ ди гуапэт, Руслан. Псалъэм пап-
щIэ, уздэщыIа мэзкъуэдымкIэ  къаубыд щIы-
налъэр зыхуэдизым, - зыхузогъазэ сэри адэ-
кIэ. 

- Модэ фыкъыздикIа Каменномост къуа -
жэм деж къыщегъэжьауэ, Чыщбалъкъ псым 
убгъурыту укъыдэкIуейуэрэ, Аурсэнт хъупIэм 
укъохьэри, Ставрополь краймрэ Къэрэшей-
Шэрджэсымрэ я щIыгум удекIуэкIыурэ, мес 
мо асфальт гъуэгущIэм укъытохьэ. Хьэсаут 
псыр къыщежэх мы къуэм къыдыхьэ гъуэгу 
задэм сэмэгумкIэ декIуэкI джабэ нэкIухэри 
хэту, мо лъэмыжым («Чэтмэс лъэмыж») 
 укъикIрэ, Нарзанхэм я къуэкIийм укъыдыхьэу, 
Хьэсаут Балъкъ щыхэхуэжым нэс удехмэ, 
иужьрейм и ижьрабгъу лъэныкъуэмкIэ, тIэкIу 
нэхъ хуэищхъэрэу (Хьэбэз балъкъэр къуа жэм 
ипщэкIэ), Гъэлъэхъукъуэ псыр къыщыхэлъа-
дэм унос. Къыдэбгъэзеижрэ, мыдэ мо ипщэ-
кIэ дэкI «Ажэкъей» джабэмкIэ «Япэ зып лъы-
хьыпIэ» («Первый кругозор») зыфIащам узэ-
рыфIэкIыу, Балъкъ и ныджэм аргуэру удохьэ. 
А псышхуэм узэпрокIри, Къэнжал лъапэкIэ 
уокIуэкI. Гундэлэн хэлъадэ Тызыл и тIуащIэм 
удыхьа иужь, абы удэкIуатэурэ, и псыкIэм 
унэблэгъэху удох. КъухьэпIэмкIэ къыдэбгъэ-
зеижрэ, Чэтмэныщхьи укъыфIэкIмэ, Домбей 
губгъуэри ижьымкIэ щыплъагъуу, а щIы-
пIэхэмкIэ къыщыщIэзыдзэу Тызыл хэхуэж 
 Къазий псынэрэ ПсыкIэрэ я псыхъуащхьэхэр 
ижьымкIэ щыIэу, мывэкIэщхъ IувхэмкIэ ясея 
гъуэгум укърокIуэ. А къезбжэкIа къомым нэ-
мыщIкIэ, Къуратышхуэ псыбгъунж цIыкIур 
щежэх къуэмкIэ мыбыкIэ къэбгъэзэжу, ар 
 Балъкъ щыхэлъэдэжым нэс къызэщIэзыубы-
дэ щIыналъэшхуэр щIэтплъыкIырт. Аращ 
 Дзэ лыкъуэ районым хыхьэ «къэрал заказник» 
 хъужыр. 

- Руслан, щIыпIэцIэхэр дигу къызэрыб -гъэ-
кIыжам щхьэкIэ фIыщIэ пхудощI. Иджы ри зы 
упщIэ: ПсыхущхъуэхэмкIэ щыIэр сыт?

- Лъэпкъ парк («Национальный парк») жы-
хуаIэращ. 

- КъухьэпIэмкIэ республикэм къедзылIа 
щIыхэри къызэщIиубыдэркъэ а мэзкъуэ дым?

- Хьэуэ! Ар «ГЛОХ» (гос. лесо-охотничье 
 хозяйство) мэз-щакIуэ IэнатIэм ейщ, лицен-
зэкIэ щагъэщакIуэу. 

- Дэнэ дежт фи хэщIапIэр мы бгыхэмкIэ? 
- И нэхъыбэм дыкъыдэкI-дехыжурэ ды ла-

жьэрт. Ауэ Къэнжал деж щытщ зы унэжь 
цIыкIу, а лъэныкъуэмкIэ къыщынэр щIэсу. 

Тхыгъэри  сурэтри  КЪУМАХУЭ Аслъэн  ейщ.

БжэIумых Хьид Хьэщауэ и къуэр 1936 гъэм 
шыщхьэуIум и 3-м Къэбэрдей-Балъкъэр 
Республикэм и Тэрч районым хыхьэ Арыкъ 
къуажэ цIыкIум къыщалъхуащ. 1958 гъэм 
абы къиухащ Греков М. Б. и цIэр зэрихьэу 
Дон Iус Ростов дэт художественнэ учили -
щэр. 1974 гъэм къыщыщIэдзауэ Урысейм и 
СурэтыщIхэм я зэгухьэныгъэм хэтащ. 
КъБР-м и цIыхубэ сурэтыщIщ, ди респуб-
ликэм и Къэрал саугъэтыр къыхуа гъэ-
фэщауэ щытащ. Лъэпкъым и сурэтыщI 
 гъуазджэм и лъабжьэр Кавказ Ищхъэрэм 
щызыгъэтIылъахэм ящыщ зыуэ къалъытэ 
БжэIумыхыр, хузэфIэкIар, и гуащIэр зэ ры-
иныр, зэрыщIэщыгъуэр кърагъэлъагъуэу.

1958 гъэм щегъэжьауэ ар хэтащ ди щIы-
налъэми къэралым и щIыпIэ зэмылIэужьы-
гъуэхэми щекIуэкIа выставкэхэм. Уеблэмэ 
1985 гъэм абы и IэдакъэщIэкIхэр щигъэлъэ-
гъуащ Сириемрэ Иорданиемрэ. И щхьэза -
къуэ гъэлъэгъуэныгъэхэр Налшыкрэ Мей-
къуапэрэ къыщызэIуахауэ щытащ. 

Хьэпшыпхэм я щытыкIэмрэ зэрызэхэт щIы-
кIэмрэ гъуазджэ IэмалкIэ къэгъэлъэгъуэ-
нырщ Хьид псэуху зи яужь итар. Языныкъуэ-
хэм и деж къызэрыгуэкI теплъэм къы щхьэ-
щыкIырт абы и лэжьыгъэхэр, зэрыжаIэу и 
 лъагъукIэ щхьэхуэ иIэжти. Сытым дежи хущIэ-
къурт лъэпкъ щэнхабзэм щыщ Iыхьэхэр хъу-
мэным, куууэ егупсысауэ къэгъэлъэгъуэным, 
уи акъылыр куэдым хуигъакIуэу абы зе-
гъэужьыным. 

«Декоративнэ пластикэ жыхуэтIэм куэду 
 холэжьыхь сурэтыщIыр, лъэпкъ щэнхабзэм и 
гъунапкъэ хэгъуэщэжхэр зэрихъумэным 
 хущIэкъуу. Пхъэм къыхэщIыкIа нэкIуIулъ хьэ-
хэм, нэгъуэщI хьэпшыпхэм хыболъагъуэ 
лъэпкъ дамыгъэхэр, цIыхубэ хабзэхэр, нэ-
гъуэщIхэри. КъызыхэкIам къыдэгъуэгурыкIуэ 
гъуазджэр хуэсакъыпэу къигъэсэбэпкIэрэ, 
гум къинэ, зи мыхьэнэкIэ зэщIэжьыуэ теп-
лъэхэр къегъуэт», - итхыгъащ урысей сурэ-
тыщI, режиссёр, сценарист Токарев Алек-
сандр. 

Абы и IэдакъэщIэкI скульптурэхэм, фэ-
еплъхэм Налшык ягъэдахэ. Псалъэм и хьэ-
тыркIэ, Хьидщ зыщIар зи Хэкум папщIэ зи 
псэр зыта комсомолхэм я фэеплъыр, цIыху -
хэр «Фантомас»-кIэ зэджэр. Дей хадэм и 
ихьэпIэм деж щытщ ар, ВЛКСМ-р илъэс 50 
щрикъум ирихьэлIэу, 1968 гъэм жэпуэгъуэм и 
29-м ягъэувауэ. Совет скульптор цIэрыIуэ 
 Кербель Лев жиIащ Кавказ Ищхъэрэм ща-
гъэувахэм я нэхъ телъыджэр, нэгъуэщI зы-
гуэрми емыщхьыр арауэ. 

«Мэлыхъуэ» скульптурэри гъэщIэгъуэнщ, 
пхъэм къыхэщIыкIа лэжьыгъэ мыиным къе-
гъэлъагъуэ щынэ цIыкIухэр зыщIыгъу мэлы-

Зи IэдакъэщIэкIхэр телъыджэ

хъуэр. Абы и лъабжьэщ адыгэ лъэпкъым и 
щэнхабзэмрэ дамыгъэхэмрэ. БжэIумых Хьид 
ищIащ щэнхабзэм, гъуазджэм и лэжьакIуэ 
куэдым я сурэтхэр. Абыхэм ящыщщ узэ щIа-
кIуэхэу Нэгумэ Шорэрэ Къэзанокъуэ Жэба-
гъырэ, адыгэ тхакIуэ Лохвицкий Аджыкъу-
Джэрий, нэгъуэщIхэри. 

СурэтыщIым и лэжьыгъэхэр щахъумэ Тре-
тьяковым и цIэр зезыхьэ къэрал галереем, 
СурэтыщI гъуазджэхэмкIэ къэрал музей 
 Пушкиным и цIэр зезыхьэм, Къэбэрдей-Балъ-
къэрым, Адыгей Республикэм я музейхэмрэ 
галереехэмрэ. 

ЦIыху IэпщIэлъапщIэр щыпсэуа, Налшык, 
Лениным и цIэр зезыхьэ и уэрамым тет унэ 
№29-м фIадзащ Хьид и фэеплъ пхъэбгъу, абы 
куэд дыдэ зэрыхузэфIэкIар тщымыгъуп щэ-
нымкIэ, и цIэр нэхъыбэм къащIэнымкIэ щхьэ-
пэу. 

ИщхьэкIэ къызэрыщыхэдгъэщащи, Бжэ Iу-
мых Хьид и гуащIэр КъБР-м и лъэпкъ худо-
жественнэ щэнхабзэм и псыпэхэшщ. Абы и 
лэжьыгъэхэр лъэпкъ гъуазджэмрэ урысей 
щэнхабзэмрэ я хэлъхьэныгъэшхуэщ. Абы и 
фэеплъыр пщIэ хуэтщIу къытщIэхъуэ щIэб -
лэм яхуэтхъумэфыну, и лъагъуэм ирикIуэн 
ныбжьыщIэ куэд лъэпкъым къыщIэхъуэну!  

2008 гъэм дунейм ехыжащ сурэтыщI цIэ-
рыIуэр. 

ИСТЭПАН  Залинэ. 

Яхъумэ,  зыщIагъакъуэ

«Адыгэ псалъэ» газетым къытедгъэзэж-
дриплъэжурэ дыщытопсэлъыхь ди рес-
публикэм и Къущ хьэхъум ит Iэщыхъуэхэм я 
Iуэху зытетым. Ар зэрызэдгъэхъулIэным 
хуэгъэзауи, уи гъэмахуи бжьыхьэ къехы - 
жы гъуи джабащхьэхэм  я щыгу дохьэри, 
дэнэ лъэныкъуэкIи къы щыдокIухь. Мы 
 тхы гъэми къыщыхэщыр ди апхуэдэ зе-
кIуэхэм ящыщ зыщ. 

КЪЭБЭРДЕЙ-Балъкъэрым щIы Iуэхухэмрэ 
мылъку зэхущытыкIэхэмкIэ и министрым и 
чэнджэщэгъу Иуан Аскэрбий зыдэсщIыгъуу 
гъуэгу дызэрытехьа ди япэ зекIуэм гъусэ 
 къытхуэхъуат «Нарзанхэм я тIуащIэ» («Доли -
на Нарзанов», «Чэтмэс лъэгу») тэхъуанэм ит 
егъэзыпIэм Iэщ дохутыру щылажьэ Щокъа рэ 
Резуанрэ и лэжьыгъэ нэхъыщхьэм зыкъы-
дигъахуэу журналист IэщIагъэми зыхуезы-
гъасэ МацIыхъу (Къуэжакъ) Мариерэ. 

Дзэлыкъуэ щIыналъэм дыщынэсым, абы 
хыхьэ Малкэ къуажэм дыдэлъадэри, ипщэкIэ 
дэзыгъэзей гъуэгум дытехьащ. Балъкъ къур-
шыпс уэрым и даущыр ижьымкIэ къэIуу, Ка-
менномост (Къармэхьэблэ) дынэсащ. Аб-
дежым Щокъарэр гъусэ къыщытхуэхъури, 
 Балъкъ къыхэлъэдэж Чыщбалъкъ декIуэкI 
 гъуэгу бгъунжымкIэ дыунэтIащ. 

Балъкъэр къуажэу къалъытэ Кичмалкэ 
 къуажэм дынэсащ. ЗэрызэхэтхамкIэ, мы жы-
лэм адыгэ унагъуэхэри дэсщ, къуажапщэм кIэ 
нэхъ щызэщIэгъэуIуауэ. Жылэм, зэрыжаIэм-
кIэ, къэрэшеи, уеблэмэ къумыкъуи дэсщ.

Къуажапщэ дыдэм деж, сэмэгумкIэ езы-
IуэнтIэкI губгъуэ гъуэгу быркъуэшыркъуэм ды-
телъадэри, «Аурсэнтх» бгыщхьэ тафэу хуэм-
хуэмурэ зызыIэтым дытехьащ. Абы ижькIэрэ 
щыпхаша зекIуапIэм километр 30-м нызэры-
хьэскIэ, ипщэ-къухьэпIэмкIэ «хуеплъэкIыу», 
зы зэхешри, Нартсанэ (Кисловодск) къикI 
 асфальт гъуэгум тохьэ. Иужьрейм Iуащхьэ-
махуэ и дыгъэмыхъуэ лъэныкъуэмкIэ щыIэ 
Псыхущхъуэ (Джылысу) щIыпIэр и «плъа-
пIэщ». 

Мы зекIуэгъуэм къриубыдэу дызыIущIахэм 
ящыщщ Нарзанхэм я къуэладжэ (Долина 
Нарзанов, Чэтмэс лъэгу) щIыпIэм щыIэ хэ-
щIапIэм а махуэм теса Маргъущ Руслан 
(сурэтым щыфлъагъур аращ). 

- Мы щIыпIэм сыщыхъумакIуэщ. Мы лъэ-
ныкъуэмкIэ къедза хъупIэхэм яхуэзауэ мыб-
дежым Iэщ дохутыри, цIыхум еIэзэ меди-
цинэм и лэжьакIуи, дэри дытесщи, къыIухьэм 

Адыгэхэм  я  зэхуэсышхуэ

кIэ лъыкIуэ махуэр адыгэм и зэхуэст. 
КъыпхуэмыIуэтэн хуэдизщ абы 
гухэ хъуэу щытлъэгъуар. Сыту къа-
руушхуи ирахьэлIа апхуэдэ Iуэхур 
къехьэжьэным, зэгъэуIуным, адыгэ 
хабзэр зыщIыпIэ дежи щымыкIуэ -
ду зэтраублэным. ЦIыху минищэ 
хуэдиз къызэхуэсагъэнущ, къызэ-
рабжамкIэ. Цыхухэр зэрылъэ-
гъуащ, гушхуащ, зэщIэупщIащ. Сэ 
Къайсэр япэу сыкIуауэ аращ, Ис-
тамбыл щIэх-щIэхыурэ сыкIуэ пэт-
ми. ХьэщIэхэр Каппадокие дашэри 
ди нэгум зрагъэужьащ. Сэ адыгэ 
зэхуэсыр IэфIу си гум илъынущ, 
куэдрэ сигу къэзгъэкIыжын щы-
слъэгъуащи. ДызэкIэлъыкIуэным, 
дызэрыщIэным и мыхьэнэр зы-
хащIагъэнущ зэхуэсышхуэм хэта 
псоми. 

Къармэ Iэсият, «Адыгэ цIыкIу» 
IуэхущIапIэм и унафэщI:

- Мазэ зытIущ ипэ къихуэу зэ-
хуэсым драгъэблэгъати, абы зы-
хуэдгъэхьэзырыну зэмани Iэмали 
диIащ. «Адыгэ цIыкIу» IуэхущIапIэм 
и «Адыгэбзэ» тхылъым и Iэрытхи 
иджыблагъэ къыдэдгъэкIащ, Тэтэр 
Iэминэрэ сэрэ зэхэдгъэувэри. Нэ-
хъыбэу зэхуэсым дыщIрагъэблэ-
гъари, мис а ди лэжьыгъэхэр дгъэ-
лъэгъуэну, ди гъэсапIэм адыгэб-
зэмкIэ дерсхэр зэрыщекIуэкIым, 
IэпщIэлъапщIагъэм, шыкIэпшынэ 
еуэным цIыкIухэр зэрыхуэдгъасэм 
дытепсэлъыхьыну арат. Къайсэр 
Адыгэ Хасэм дригъэблэгъащ ди 
IуэхущIафэхэм щыгъуазэу. Адыгэ 
зэхуэсым къэкIуа куэд къыдбгъэ-
дыхьащ, ди интернет напэкIуэцIым 
кIэлъыплъу, ди IуэхущIафэхэр я гум 
дыхьэу жаIэу. Ар ди гуапэ хъуащ. 
МахуищкIэ екIуэкIа зэхуэсым и 
ещанэ махуэм Къайнэр къуажэм 
дыщызэIущIащ дуней псом щи-
къухьа адыгэхэм я лIыкIуэхэр. Губ-
гъуэ хуитышхуэм цIыхур изти, уа-
хэплъэн къудейри гухэхъуэт. Ди 
тхылъхэр, ди гъэсэн цIыкIухэм ящIа 
IэрыкIхэр дгъэлъэгъуащ. Къармэхэ 
ди лъэпкъэгъухэр ди хэщIапIэм 
накIуэурэ дыкъалъэгъуащ. Зэхуэс 
нэужьым ди унэкъуэщхэм гуапэу 
дабгъэдэсащ. Абыхэм хьэщIагъэу 
къыдахам, хабзэу къыткIэлъы зэ-
рахьамрэ Iущагъыу зэхыдагъэ-
хамрэ псалъэкIэ къысхуэмыIуэ-
тэщIми, гупсысэ щхьэпэ куэд къы-
хэсхащ. 

Къущхьэ Аксанэ, бухгалтер, «Ла-
шын» бзылъхугъэ хасэм и гуащэ:

- НэхъапэIуэкIэ Къайсэр къалэм 
срагъэблэгъауэ щытащ адыгэ шхы-
ныгъуэхэм я пщэфIыкIэм абы 
щыпсэу ди лъэпкъэгъу бзылъху-
гъэхэр хуезгъэсэн папщIэ. Арати, 
зэхуэсым япэ къихуэу Къайсэр 
сыкIуэри, езгъэджахэм саIущIащ, 
Къайсэр, Къайнэр щыIэ хасэхэм, 
Кавказ Хасэшхуэм сыщыхьэщIащ. 
Адыгэ зэхуэсышхуэм срагъэблэ-
гъащ «Лашын» бзылъхугъэ хасэм 
срилIыкIуэу. «Лашыным» къыдэд-
гъэкI шей лIэужьыгъуэхэм ящыщ-
хэр тыгъэу яхуэсхьащ, «Анэм и 
пщэфIапIэм» зыфIэтща, адыгэ 
шхы ныгъуэхэм я пщэфIыкIэр зэрыт 
тхылъыр тыркубзэкIи зэддзэкIати, 
ари бзылъхугъэхэм яIэрыдгъэхьащ. 
Къайсэр адыгэ шхыныгъуэхэр ща-
гъэхьэзыр шхапIэхэр щыIэщ. Абы-
хэм ящыщ зыр сэ ди шхыныгъуэ -
хэм я пщэфIыкIэм хуезгъэджахэм 
ящыщщ къызэIузыхар. Пынар- 
Баши къалэм пэгъунэгъущ зэхуэ-
сыр щекIуэкIа Къайнэрыр. ИкIи 
 Пынар - Баши дикIыу абы ды нэ-
сыхуи, адыгэ къуажэ зыбжанэм 
дыблэжащ. Зэхуэсым щагъэлъэ-

гъуащ адыгэ хабзэ дахэ. СфIэгъэ-
щIэгъуэну сызыкIэлъыплъахэм 
ящыщщ «КхъуейплъыжькIэрыщIэ» 
гуфIэгъуэ дауэдапщэр. ЩIалэ 
цIыкIухэр абы зэрыдэпщейр, а 
 кхъуейм лъэIэсын папщIэ лIыгъэ 
зэрызыхалъхьэр, зы щIалэ цIыкIум 
кхъуей плъыжьыр къызэрыфIиу -
дар - псори гухэхъуэт. Адыгэ къуа-
жэхэм дэсхэр, къулыкъущIэхэр, нэ-
гъуэщIхэри некIуэлIащ зэхуэсым. 
Абыхэм псалъэ гуапэхэр жаIащ 
адыгэхэм ятеухуауэ. Зэрылъэпкъ 
дахэр, нэгъуэщI лъэпкъхэм къа-
хэкIахэм телъыджэ ящыхъу щэн-
хабзэфIхэр зэрахэлъыр, ди лъэп-
къым пщIэ зэрыхуащIыр къыха-
гъэщащ къэрал къулыкъущIэхэр 
къыщыпсалъэм. Адыгэ шхапIэхэм  
я шэтырхэр куэду къегъэувэкIат. 
Сабийхэми гулъытэ яIащ. Ахэр 
щыджэгун щIыпIэхэри къыщызэ-
рагъэпэщат абдеж, хъыринэ нэ-
гъунэ иращIати, цIыкIухэр зэшыр-
тэкъым. Нэхъыжьхэр уэршэру, щIа-
лэгъуалэр къафэу, сабийхэр джэ-
гуу зэхэтащ зэхуэсыр. Тыркум щыIэ 
ди лъэпкъэгъухэр Iуэхум зэрызэ-
къуигъэувэр хуабжьу си гуапэ 
 хъуащ. Къайнэр щыщ зыгуэрым 
 сеупщIат, абы цIыхуу къыдэкIым си 
гур хагъахъуэу, «Къайнэр зыгуэр 
къыдэна мыбы къэмыкIуэу?» жыс-
Iэри. «Зыри къыдэнакъым, сыт 
 Къайнэр адыгэ къыдэнэн щIы-
хуейр, мыбдеж лъэпкъ зэхуэс щы-
Iэу?» - жиIэри си упщIэр игъэщIэ-
гъуащ. Апхуэдиз адыгэм уахэп-
лъэну икъукIэ гухэхъуэт. Нэхъы-
фIыжыр а къомыр адыгэбзэкIэ 
зэ рызэпсалъэм ущIэдэIунырт. Сэ 
жысIэркъым абдеж тыркубзэ щы-
зэхэдмыхауэ, ауэ адыгэбзэ дахи 
яIурылът. 

Хьыжьрокъуэ Азэмэт, Къэбэр-
дей Адыгэ Хасэм хэт:

- Лъэпкъыр зэхэплъащ, зэры-
щIащ, зэкIэлъыгъуэзащ. ХьэщIа-
гъэшхуэ къыдахащ Тыркум щыпсэу 
адыгэхэм. Къахэзгъэщыну си гуа-
пэщ Къущхьэ Ердалрэ Тамбий Ай-
хьэнрэ. ТIури тхакIуэщ, дин лэ-
жьакIуэщ. 

ФIагъ псоми дыщытепсэлъы-
хьым деж, гулъытэ хуэныкъуэ Iуэху-
гъуэхэри лъэныкъуэ едгъэз хъуну  
си гугъэкъым. Нэхъыжьхэр адыгэ-
бзэкIэ зэрыпсалъэм, щэнхабзэм 
зэрытепсэлъыхьым икIи зэрагъэ-
лъагъуэм укIэлъыплъыну гуапэт. 
Ауэ щIалэгъуалэм адыгэбзэр зы-
мыщIэ куэд зэрахэтми гу лъыттащ. 
Пэжщ, щэнхабзэм хащIыкIыр щIа-
лэгъуалэм, адыгэ джэгур дахэу 
къызэрагъэпэщ, уэрэдхэм дожьу. 
Ауэ къафэмрэ джэгумрэ ящIыгъун 
хуейщ бзэр, аращ псоми щIэдзапIэ 
хуэхъур. 

Тхьэлыджокъуэ Сюзаннэ, пшы-
науэ:

- Си насып кърихьэкIащ адыгэм      
я зэхуэсышхуэм сыхэтыну. Хуабжьу 
узыгъэгуфIэщ щытлъэгъуар. Ду-
нейм и щIыпIэ куэдым къикIа ди 
лъэпкъэгъухэм я зэхэтыкIэ дахэм, я 
хьэщIагъэм, зыр адрейм щIэгъэ-
къуэн зэрыхуэхъуфым, лъэпкъым 
теухуа Iуэхушхуэр жану зэрызэдап-
хъуатэм укIэлъыплъыныр гухэ-
хъуэт. Ди республикэм икIауэ абы 
хэтащ ди уэрэджыIакIуэ пажэхэр, 
IуэхуфI зылэжь адыгэ IуэхущIа-
пIэхэм я лIыкIуэхэр, зи IэрыкIхэр 
 дунейм къыщацIыху IэпэIэсэхэр. 
АтIэ ар телъыджэкъэ - дуней псом 
адыгэ щэнхабзэр щыбгъэлъэгъуэ-
ну, лъэпкъ куэд абы къебгъэ-
хъуэпсэну, Iуэху хъуамэ - гушхуауэ 
узэхыхьэжыну! 

Тэтэр Iэминэ, егъэджакIуэ:
- Дуней псом щыпсэу ди лъэп-

къэгъухэм я лIыкIуэхэр щызэхуэса 
Iуэхум сызэрыхэтам срина сыпы-
фIэщ. Абы сыхагъэплъэну зигу 
къэкIа Къармэ Iэсиятрэ Балъкъэр 
Жанрэ фIыщIэшхуэ яхузощI. Жып-
Iэнурамэ, ди республикэм икIа 
гупыр абы хэтащ лъэпкъым хуэ-
фэщэну. Апхуэдэ утыкушхуэм 
лъэпкъ IуэхукIэ уихьэу екIуу 
 укъикIыжыныр куэд и уасэщ. Апхуэ-
диз илъэскIэ хамэ щIыпIэм щып-
сэуа ди лъэпкъэгъухэм къыткIэ-
лъызэрахьа адыгагъэр сыту гухэ-
хъуэт! Ди щIыналъэр зыгъэуардэ 
уэрэджыIакIуэ пажэхэм абдеж да-
зэрыщыхуэзами дамэ къыттригъа-
кIэрт. Унэм сыкъызэрекIуэлIэж 
 махуэрэ сытопсэлъыхьыж абыи, 
схуэухыркъым. Нэхъыжь дызы-
хуэзахэм лъэщу бзэр яхъумащ. Ауэ, 
ди жагъуэ зэрыхъущи, нэхъ щIа-
лэIуэхэм апхуэдэу къабзэу яIурылъ-
къым анэдэлъхубзэр. ИтIани, щIа-
лэгъуалэм ящыщу бзэр зыхъумам, 
я псэлъэкIэр зыкIэ къабзэщи, сыт 
хуэдиз фIыщIи щытхъуи яхуэ фа-
щэщ. Хасащхьэм хэт щIалэгъуа-
лэр-щэ! Iуэху хэтыкIэ, цIыху бгъэ дэ-
тыкIэ, хьэщIагъэм и пIалъэ ящIэу! 
Абыхэм щIыпIэ дахэхэм зыщыда-
гъэплъыхьащ, шхапIэхэм дыща-
гъэхьэщIащ. СызыщыгуфIыкIри? 
Мис а щIалэгъуалэр Хасэм ири-
гъэкIуэкI Iуэхухэм хэтщ, адыгэ хаб-
зэмрэ нэмысымрэ я щапхъэ ялъа-
гъуу къыдокIуэтей. А къэралым 
щыпсэу ди лъэпкъэгъухэм къа-
щIэувэн яIэщ. Ар адыгэр дызыгъэ-
гугъэщ, дызыгъэгуфIэщ. Адыгэ 
зэхуэсыр щекIуэкIа къалэми, абы 
пэгъунэгъу адыгэ жылагъуэхэми 
дэсхэм зэрыунагъуэу зыкъаIэтурэ 
Iуэхум хыхьащ. Нэхъыжь дыдэхэм я 
деж щегъэжьауэ, нэхъ цIыкIу ды-
дэхэм я деж нэсыжу Iуэхум хэтт. 

ЖьэкIэмыхъу Даринэ, сурэт тех:
- Сурэттехыу сащIыгъуащ адыгэ 

зэхуэсым щыIахэм. Си гур хэзыгъэ-
хъуа куэд щыслъэгъуащ, щыс-
лъэгъуами къыщымынэу, сурэт 
 хъугъуэфIыгъуэу а махуэхэр зэхуэт-
хьэсыжащи, доплъыж, дытопсэ-
лъыхьыж гуапэу. Апхуэдэу тпэ жы-
жьэ хамэ къэралым дыкIуауэ абы 
адыгэбзэкIэ дызэрыщыпсалъэр, 
зэлъэпкъэгъухэр анэдэлъхубзэкIэ 
дызэрызэрыщIэр сфIэхьэлэмэтти, 
си гур пIейтейуэ къигуфIыкI зэпытт. 
Тыркум щыпсэу адыгэхэр къызэ-
рытщыгуфIыкIыр, нэхъыфIу яIэр 
дагъэлъагъуну, къытхуэупсэуну зэ-
рыхуейр зыхыдагъащIэу гурэ псэкIэ 
къытпежьащ. Сэ япэ дыдэу хамэ 
къэрал сыщыIауэ аращ, зэхуэсым 
сыкIуэн папщIэ япэу ситIысхьащ 
кхъухьлъатэм! Ари хьэлэмэттэкъэ! 

Зэхуэсым щытлъэгъуам куэдрэ 
дытепсэлъыхьыжынущ. Сигу къи-
нэжа зы теплъэгъуи бжесIэжынщ. 
Гупым тщIыгъу Тхьэлыджокъуэ Сю-
заннэ пшынауэщи, хамэ къэралхэм 
щыпсэу адыгэ куэдым къацIыху. 
Тыркум дыщыIэхуи, и цIыхугъэхэр 
къыбгъэдыхьэурэ, къыщIэупщIащ. 
Апхуэдэу, зы лIы гуэр къыбгъэ-
дыхьауэ, щызэщIэупщIэхэм, Тэтэр 
Iэминэрэ сэрэ тIэкIу лъэныкъуэкIэ 
дыкъыIукIуэтат. ЛIыр щыIукIыжам, 
Сюзаннэ и нэпсхэр къызэпижы-
хьат, зыхуэтхьынур дымыщIэу. АтIэ 
къыбгъэдыхьам къыхуиIуэтэжа зы 
Iуэхугъуэр и гум ешыкъылIауэ арат. 
Зэгуэр, ар Хэкум къэкIуэжырти, а 
зэманым гукъыдэмыж, зи жьы-
хъугъуэ и анэр къелъэIуат щIы Iэб-
жьыб здыхуихьыну!

ГУГЪУЭТ  Заремэ. 

Дзэ къулыкъур ехъулIэныгъэкIэ 
езыхьэкIа, зыпэрыта IэнатIэхэм зэ-
фIэкI лъагэхэр къыщызыгъэлъэ-
гъуа Тхьэмокъуэ Заурбий Хьэз-
рэIил и къуэр 2026 гъэм бадзэуэ-
гъуэм и 15-м дунейм ехыжащ. 

ТХЬЭМОКЪУЭР 1948 гъэм накъы-
гъэм и 27-м Шэджэм Езанэ къуажэм 
къыщалъхуащ. Налшык къалэ дэт 
курыт школ №2-м математикэр нэхъ 
хэкъузауэ щрагъэдж и классыр къиу-
ха нэужь, ар щIэтIысхьащ Ростов 
щыIэ, мыхьэнэ хэха зиIэ ракетэдзэ-
хэм я командно-инженер училищэ 
 нэхъыщхьэм. 1971 гъэм ар ягъэкIуащ 
РВСН-м и 5-нэ гъэунэхупIэ полиго-
ным (Байконур космодромым). 
Илъэс зэхуэмыдэхэм къулыкъу щхьэ-
хуэхэр ирихьэкIыу ар хэтащ щIэны -
гъэ къэхутэныгъэхэм, дзэ Iуэхухэм 
хуэщIа хьэрш аппаратхэр гъэунэ-
хунымкIэ ирагъэкIуэкI Iуэхухэм. 

1982 гъэм Тхьэмокъуэр ягъэкIуащ 
СССР-м ЗыхъумэжыныгъэмкIэ и ми-
нистерствэм Граждан зыхъумэжы-

ныгъэмкIэ и управленэ нэхъыщхьэм. 
1986 - 1987 гъэхэм ар оперативнэ 
гупым и IэщIагъэлIу яхэтащ Черно-
быль атом электростанцым къыщы-
хъуа насыпыншагъэм кърикIуахэр 
зыгъэ зэкIуэжахэм.

Тхьэмокъуэ Заурбий зыпэрыта уна-
фэщI лэжьыгъэхэр пщIэрэ щIыхь рэ 
пылъу зэрырихьэкIам къыпэкIуащ 
«Хэкум къулыкъу зэрыхуищIам пап-
щIэ» орденыр, «И лэжьыгъэфIым 
 папщIэ» медалыр, «Дзэ къулыкъум 
къызэрыхэжаныкIам папщIэ» меда-
лым и япэ нагъыщэр. 

Дзэ къулыкъур къыщиухым, нэ-
гъуэщI IуэхущIапIэхэми щIэупщIэ 
 щи Iэми, Заурбий ракетэ, хьэршыдзэ-
хэм я зэгухьэныгъэм хуэпэжу къэ-
нащ, абы и ветеран зэщIэхъеены-
гъэм жыджэру хэтащ. И цIыху щIы-
кIэкIэ, и дуней лъагъукIэкIэ ар зы-
хуэдэ щымыIэт, хьэл-щэн екIу хэлът, 

и хабзэмрэ и нэмысымрэ иIыгъыжт. 
Абы зэи зыщигъэгъупщэртэкъым 
 зэгуэр къулыкъур зыдрихьэкIа цIыху-
хэр, сыт хуэдиз илъэс бжыгъэ дэкIы-
жами, сыт хуэдиз гъуэгуанэ жыжьэ 
яку дэлъами. Ныбжьэгъу пэжу щыта 
Заурбий щытыкIэ гугъу къихута куэ-
дым чэнджэщкIи IуэхукIи дэIэпы-
къуэгъу яхуэхъуащ. Апхуэдэуи абы 
хузэфIэкIащ зыхэта гупым езыр 
 къыщалъхуа и хэку цIыкIур гукIи 
псэкIи фIыуэ яригъэлъагъун икIи 
пщIэ къыхуригъэщIын. Абы къегъэ-
лъа гъуэ Тхьэмокъуэр хэкупсэ нэсу 
зэры щытар. 

Хьэршыдзэм и ветеран зэгухьэ-
ныгъэм, Тхьэмокъуэр зыпэрыта къу-
лыкъу зэхуэмыдэхэр къыдезыхьэкIа-
хэм, и ныбжьэгъухэм, благъэхэм 
 гущIыхьэ ящыхъуащ цIыху щыпкъэр 
дунейм зэрехыжар икIи абы и уна-
гъуэм яхуогузавэ. Хэкум, лъэпкъым 

хуэщхьэпэн гъащIэ купщIафIэ къе-
зыхьэкIа Заурбий и фэеплъыр яхъу-
мэнущ ар зыцIыхуу щыта псоми.

СурэтыщI, скульптор БжэIумых Хьид 
къызэралъхурэ илъэс 90 ирокъу

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ Джатокъуэ Залинэ, коррек-
торхэу  Що джэн Заирэ (2, 4-нэ 
нап.),  ДыщэкI Соня  (1, 3-нэ 
нап.).

КомпьютеркIэ газетым и теп-
лъэр ящIащ Дол Маринэ, Щома-
хуэ Марианнэ.

Сурэтхэм елэ жьар Бицу Жан-
нэщ.

357600, Ставрополь край, 
ЕсэнтIыгу къалэ, 

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

КъБР-м щыIэ МВД-м къет

ДифI  догъэлъапIэ

Щэнхабзэ зыужьы-           
ныгъэмкIэ «Искож» 
хьэблэм щыIэ центрым 
щыIащ ЭстрадэмкIэ 
 теат рым (уна фэщIыр         
КъБР-м и цIыхубэ артист 
Думэн Мурадинщ) и «Ма-
къамэмрэ гушыIэмрэ я 
махуэшхуэ» пшыхь гукъ-
инэжыр. Ар ири-
гъэкIуэкIащ театрым и 
артисткэ Соблыр Ди-
нарэ. 

ПШЫХЬ гуапэр театрым 
и артистхэм адыгэ къа фэ-
жьымкIэ къызэIуаха 
нэужь, утыкур хуит хуа-
щIащ  КъБР-м и цIыхубэ 
артист, уэрэджыIакIуэ 
Зеу шэ Iэуесрэ КъБР-м  
щIыхь зиIэ и артист Джы-
наз Нурбийрэ. Адыгэбзэ 
шэрыуэкIэ ягъэ зэщIа 
«Адыгэ лъахэ», «Си да-
хэкIей» уэрэдхэр къызэ-
хуэ сахэм ягу зэрыдыхьам 
и щы хьэту Iэгуауэшхуэ 
хуа Iэтащ. 

АдэкIэ гушыIэ дахэ 
зыхэлъ теплъэгъуэхэр 
ягъэ зэщIащ КъБР-м и 
цIыхубэ артист, эстрадэм-
кIэ теат рыр зыгъэб-
жьыфIэ Къу ныжь Алим, 
КъБР-м щIыхь зиIэ и ар-
тист Тхьэщыгъуей Жаннэ, 
театрым и артистхэу Мы-
сост Вадим, Къардэн За-
ур, Тэмазэ Iэулият сымэ. 

Пшыхьыр ягъэдэхащ 
 КъБР-м щIыхь зиIэ и ар-
тист, уэрэджыIакIуэ Уэтэр 
МуIэед, УФ-м щIыхь зиIэ и 
артист, КъБР-м гъуазджэ-
хэмкIэ щIыхь зиIэ и лэ-
жьакIуэ Хьэпажэ Заудин, 
ма къамэ Iэмэпсымэхэм 
 еуахэу Увыж Анзор (на-
къырапщэ), ЩIанкIэ Та-
мерлан (пшынауэ), Хьэ-
пэнцы Астемыр (бэ рэ-
бэнауэ), театрым и артист-
кэ Шэшэн Заирэ сы мэ, 
нэ гъуэщIхэми.

КъыжыIапхъэщ, утыкум 
щагъэлъэгъуа гушыIэ те-
плъэгъуэхэм ди нобэрей 
 гъащIэм, цIыхухэм я хьэл-
щэнхэм хэлъ мыхъу мы-

ПцIыр
къыпщIэкIуэжынущ 

КъБР-м щыIэ МВД-м Экономикэ 
шынагъуэншагъэмрэ коррупцэм 
пэщIэтынымкIэ и управленэм и 
лэжьакIуэхэм къэлъыхъуэныгъэ-
хэр ирагъэкIуэкIыу къыщIагъэ-
щащ социальнэ ахъшэ къыIихыну 
зи мурад цIыхубзым хабзэр къы-
зэрызэпиудар. 

СЛЕДСТВЭМ къызэритымкIэ, 
илъэс 50 зи ныбжь, щIыпIэм щып-
сэу цIыхубзым тхылъхэр иIыгъыу 
хьэрычэт IэнатIэм пыщIа IуэхущIа-
пIэм зыхуигъэзащ ахъшэ къратыну 
елъэIуу,абы щыгъуэми игъэхьэзы-
ра дэфтэрхэм къыщигъэлъэгъуам 
тригъэкIуэдэн муради имыIэу. 

Ярита тхылъхэм итт ерыс-
къыхэкIхэр щагъэхьэзыр IэнатIэ 
къызэIуихыну. Ахэр и лъабжьэу икIи 
бзылъхугъэр хабзэм ебакъуэу шэч 
хуимыщIу, ведомствэм абы социа-
льнэ зэгурыIуэныгъэ ирищIылIэри и 

Макъамэрэ гушыIэрэ зэбэкIа пшыхь

щIа гъэхэм дызэрыхагъэп-
лъэжар, абыхэм теат-
реплъхэм гу лърагъэ-
тэжрэ ахэр зыханыным 
теухуа гупсысэ-хэр я гум 
къыщагъэушу. ЦIыхухэм я 
нэгу зрагъэу жьын, ягъэ-

дыхьэшхын къудей м ы-
хъуу, театрым гъэсэ ныгъэ 
мыхьэнэи зэриIэм и щы-
хьэтщ ар.

«ГушыIэр Тхьэм и щIа-
сэщ», - жиIащ пасэ рейм. 
Ма къамэ гуакIуэмрэ гу-

шыIэ дахэмрэ щызэхэухуэ-
на пшыхь гуапэм зэхуишэ-
са цIыхухэм я бжыгъэм те-
пщIыхьмэ, ар цIыхубэми 
зэращIасэр нэрылъагъ-
ущ. Ар ди гъащIэм 
хэмытамэ, дауи, нэхъ фа-
гъуэ хъуну къыщIэкIынт, 
сыту жыпIэмэ абы гу-
къыдэж къует, дунейм 
къыщыхъу гузэвэ гъуэхэм 
зы зэманкIэ укъы хеш. 

Лъэпкъ макъамэмрэ 
 гушыIэ дахэмрэ къа-
дэкIуэу, гуапагърэ хуаба-
гъэкIэ гъэн щIауэ сыхьэ-
титIым нэб лагъэкIэ 
екIуэкIа пшыхь щIэ-
щыгъуэр къы зэхуэсахэм 
гукъинэж ящы хъунтэкъэ?! 
Артистхэмрэ уэрэ джы Iа-
кIуэ хэмрэ яхузэфIэкIащ 
лъэпкъ макъамэр псэкIэ 
зыхэзыщIэхэм, ар зигу 
щызыгъафIэхэм, гушыIэ 
дахэр зыфIэфIхэм я гу-
къыдэжым хагъэхъуарэ 
дэрэжэгъуэ иратауэ ира-
гъэжьэжыну. 

ТЕКIУЖЬ Заретэ. 
Сурэтхэр Къарей Элинэ 

трихащ.

счетым сом мин 350-рэ игъэкIуащ. 
АрщхьэкIэ, ахъшэр къыIэрыхьэри, 

цIыхубзым ахэр езыр зэрыхуейуэ 
къигъэсэбэпащ, зэгурыIуэныгъэм 
къыщигъэлъэгъуахэр имыгъэза-
щIэу. 

Урысей МВД-м и Налшык управ-
ленэм и ОП №1-м и следственнэ 
къудамэм уголовнэ Iуэху къиIэтащ 
УФ-м и УК-м и 159-нэ статьям и 3-нэ 
Iыхьэм ипкъ иткIэ. 

И фIэщ хъури 

И мылъкур игъэбэгъуэну и  гугъа 
щхьэкIэ, илъэс 29-рэ зи ныбжь 
прохладнэдэсым езым и ахъшэр 
фIэкIуэдащ. Пщащэм мессен-
джерхэм ящыщ зым къыщилъэ-
гъуащ хуэныкъуэ цIыхухэм пап-
щIэ ахъшэ зэрагъэджэгум теу хуа 
хъыбарегъащIэ. 

ЛЕЙ зытехьам «къызэгъэпэ-
щакIуэм» зыпищIащ. Абы пщащэм 
и фIэщ ищIащ ахъшэ къызэрихьэ-
хуфынур, ауэ ар къыIэрыхьэн ипэ-
кIэ комиссэм пэ кIуэр етын зэ ры-
хуейр. Гъэп цIа кIуэм къигъэгугъащ 

а ахъшэри къихьэхуам щIыгъуу 
къыIэрыхьэжыну. Мыдрейм сом 
22800-рэ хуиутIыпщри «псапащIэм» 
иужькIэ зыкъыпищIэжакъым.

КъызэрагъэпцIар къыгурыIуэри, 
хъыджэбзым полицэм зыхуигъэ-
защ. Урысей МВД-м и Прохладнэ 
къудамэм и лэжьакIуэхэм зэха-
гъэкI абы теухуа уголовнэ Iуэхур 
(УФ-м и УК-м и 159-нэ статьям и 
2-нэ Iыхьэ). 

КъБР-м щыIэ МВД-м фигу къе-
гъэкIыж: «ахъшэ тыншхэм» ехьэ-
лIауэ къагъэлъагъуэхэр е интерне-
тым къралъхьэ дзыхьщIыгъуэджэ 
акцэхэр - ар фысакъын зэрыхуейр 
фигу къэзыгъэкIыж Iуэхущ. Зыщыв-
мыгъэгъупщэ, «къэпхьэхуар» къы-
пIэ рыхьэн папщIэ ахъшэ езыхэм 
яхуебгъэхьыну къыфхуагъэувмэ, ар 
фыкъагъэпцIэну зэрыхэтым и 
нэщэнэщ. 

Фэ езыр е фи Iыхьлыхэр апхуэдэ-
хэм фаIууамэ, фемыпIэщIэкI абы-
хэм фахуэтхэну. ХэкIыпIэ нэхъы-
фIыр запывмыщIэнырщ. 

Набдзэгубдзаплъэу фыщыт икIи 
фи ахъшэр фымыцIыхухэм яхуев-
мы гъэхь. 

БАХЪСЭН  Азэмэт. 

ЕхъулIэныгъэхэм
Кърымым щыпащэ

 «Кызылташ» (Бахъчиса-
рай) - «Спартак-Налшык» 
(Налшык) - 2:3 (1:1). Сим-
ферополь. «ЦСП СК РК» 
стадион. Шыщ хьэуIум и 
1-м. ЦIыху 200 еплъащ. 

Судьяхэр Новиков, Вакин 
(тIури Москва щыщщ), Го-
ловченкэ (Дон Iус Ротов). 

«Кызылташ»: Репин, За-
вьялов, Рамазанов, Петрен-
кэ, Габуев (Лазарев, 72), Ка-
бисов, Маргиев, Асадов 
(Лутфиев, 72), Ситников 
(Суинов, 63), Мемешев, За-
бун (Елесин, 46).

«Спартак-Налшык»: Къу-
мыкъу, Жабоев, КIэ дыкIуей, 
Пириев, Гирзишев, Гъуэгу-
зокъуэ, Пекъу (Iэпщацэ, 77), 
ХьэцIыкIу, Тут, Селяев (ЛIуп, 
55), Черкесов, Ибрагимов, 
Лысенкэ. 

Топхэр дагъэкIащ: Ту тым, 
9 (0:1). Маргиевым, 40 (1:1). 
Елесиным, 49 (2:1). Ибраги-
мовым, 76 (2:2). ЛIупым, 78 
(2:3).

Дагъуэ къыхуащIащ: Га-
буевым, Гъуэгузокъуэм, Иб-
рагимовым, Лазаре вым, 
Черкесовым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и Япэ гу-
пым мы гъэм ще кIуэкI зэ-
хьэ зэхуэм «Спартак-Нал-
шыкыр» иужьу къы щы ха-
гъэщIар мазитI ипэкIэт. Мэ-
къуауэгъуэм (июным) и 6-м 
Къэбэрдей-Балъкъэрым и 
къа лащ хьэм абы 1:0-у къы-
щефIэкIат Бахъчисарай и 
«Кызылташ»-р. А махуэм ди 
щIалэхэм я тепщэныгъэр 
икъукIэ инами, хьэ щIэхэм я 
гъуэр хагъэщIэфатэкъым. 
Щэбэт кIуам Iэ мал гъуэ-
зэджэ ягъуэтат ар ягъэзэ-
кIуэ жыну.

Налшыкдэсхэм джэгур 
ирагъэжьащ блэкIа зэIу-
щIэм къыпащэм хуэдэу. Да-
уи, зэхэпщIэрт зэрахэ мы-
тыр дагъуэ зыбжанэ 
 къы зэры хуащIар я щхьэу-
сы гъуэу ар блэзыгъэкI Хьэ  -
шырымрэ Гирзишевымрэ. 
Абы щхьэкIэ къэмынэу 
«Спартак-Налшы кым» и 
тренер нэхъыщхьэ Ем къуж 
Мурат гуп зэкъуэт «Кы-

зылташ»-м зэрыпэ щIи-
гъэувар нэрылъагъут. Гухэ-
хъуэт  аргуэру ди зы 
 лъа хэгъу къызэрырашэлIэ-
жари - Тут Инарокъуэ иджы-
ри къэс Дон Iус Ростов щы-
джэгуауэ иджы Къэбэр-
дей-Балъкъэрым        и щIы-
хьыр ихъумэну япэу Iэмал 
къыхуихуат. Гуапэщ ар щIа-
лэщIэм нэсу къы зэ ри гъэ-
сэбэпар икIи ебгъуа нэ да-
къикъэм бжыгъэр къы зэ-
рызэIуихар. Дыщыгугъынщ 
дяпэкIи Инэро къуэ дэрэжэ-
гъуэ куэд къыдитыну.

ПсынщIэу япэ зэрищам 
налшыкдэсхэр нэхъри три-
гъэгушхуащ. Ахэр ерыщу 
ипэкIэ кIуатэрт икIи зэры-
текIуэ бжыгъэр ягъэбэ-
гъуэну хущIэкъурт. Арщ хьэ-
кIэ джэгум и япэ Iыхьэр 
 щиухымрэ етIуанэм и пэщIэ-
дзэмрэ зэкIэлъ хьэужьу то-
питI къыхудагъэкIащ.

А дакъикъэхэм къытщы-
хъуат «Спартак-Налшы кым» 
Iуэхур зэригъэ зэ кIуэ жын 
 къа рурэ зэфIэкIрэ къылъы-
къуэмыкIыну. Езы щIалэхэр 
абы зэрегупсы сыр нэгъуэ-
щIут. Щхьэусыгъуэ зыбжа-
нэм къыхэкIыу Кърымым 
футболист пщыкIутху фIэ-
кIа зымышэфа ди тренер-
хэм зэхъуэ кIыныгъитI фIэкIа 
яхуэ щIакъым, ахэри икъукIэ 
сэ бэп хъуащ. Джэгум къы-
хыхьагъащIэ Iэпщацэ Ре-
натрэ ЛIуп Ислъамрэ хэлъ-
хьэ ныгъэшхуэ хуа щIащ зы-
кIи дызыщымы гугъа текIуэ-
ныгъэм. ДакъикъитI-щыщ 
абы трагъэкIуэдари. Япэ-
щIыкIэ  ди гъуащхьауэ нэ-
хъыфI Иб рагимов Магомед 
бжыгъэр зэхуэдэ ищIыжащ. 
ДакъикъитI нэхъ дэмыкIыу 
ЛIуп Ислъам дигъэкIа то-

пым налшыкдэсхэм очкоищ 
къахуихьащ. 

Арати, иужьрей джэгу-
гъуитхум щаIа ехъулIэны-
гъэхэм «Спартак-Налшы-
кым» къыщыпищащ. А лъэ-
хъэнэм къриубыдэу те кIуэ-
ныгъищ зыIэрагъэ хьащ 
(зэ хьэзэхуэм щыпашэ «Се-
вастополь»-ри яхэ ту), тIум 
очкохэр щызэдагуэшащ. 
Аращ зи фIыгъэр бжьыпэр 
зыIыгъхэм гъунэгъу зэра-
хуэхъуар. 

Абы щыгъуэми, зэхьэ зэ-
хуэм щыпашэхэм зи чэзу 
текIуэныгъэхэр зыIэрагъэ-
хьащ. Апхуэдэу, икъукIэ 
гугъу дехьами, «Се вас то-
поль»-м хигъэщIащ Чер-
кесск икIа «Нартыр». «Рос-
тов-2»-мрэ Донецк и 
«Шахтёр»-мрэ Астраханрэ 
Избербашрэ я командэхэм 
нэплъэгъуэ иратыщакъым.

АдэкIэ щыгъуазэ фы хуэт-
щIынщ Урысей Федерацэм 

футболымкIэ и етIуанэ 
лигэм и «Б» дивизионым и 
Япэ гупым ще-кIуэкI зэхьэ-
зэхуэм и зи чэзу джэгугъуэм 
кърикIуа бжыгъэхэм: «За-
ря» (Луганск) - «Динамо-2» 
(Мэхъэчкъалэ) - 1:0, «Шах-
тёр» (Донецк) - «Астра-
хань» (Астрахань) -  3:1, 
«Рубин» (Ялта) - «Ангушт» 
(Нэзрэн) - 3:2, «Севастопо-
ль» (Севастополь) - «Нарт» 
(Черкесск) - 2:1, «Чайка-М» 
(Песчанокопскэ) - «Победа» 
(Хасавюрт) - 0:2, «Ростов-2» 
(Дон Iус Ростов) - «Неф-
тяник» (Избербаш)  5:0. 

ШыщхьэуIум и 8-м къы-
кIэлъыкIуэ джэгугъуэр 
зэхэтынущ. А махуэм «Спар-
так-Налшыкым» и стади-
оным къыщригъэб лэ гъэнущ 
зэхьэзэхуэм щыпашэхэм 
ящыщ Дон Iус Ростов и етI-
уанэ командэр.

ХЬЭТАУ Ислъам.

Ди анэдэлъхубзэмкIэ республикэм къыщыдэкI 
«Адыгэ псалъэ» газетым и редакцэм и лэжьакIуэ 
гупыр, кIуэаракъэ, зэгурыIуэрэ зэдэIуэжрэ, пщIэрэ 
нэмысрэ зэрылъ зы унагъуэшхуэу дызэхэтщ, щхьэж 
и къалэн къызыхуэтыншэу зэригъэзэщIэным ды-
хущIэкъуу. ЖыпIэнурамэ, къытхэткъым гу пым яхэ-
мызагъи, зи хьэлрэ щэнкIэ дагъуэ зыхуащIи, жы-
лагъуэми унагъуэми пщIэ щызимыIи. Нэхъыжьхэм 
ди гъэфIэну, нэхъыщIэхэм я ныбжьэгъу пэжу къыт-
хэт бзылъхугъэ цIыкIухэм ящыщщ гуапагъэр зи 
 нэгум кърих, псэ къабзэрэ гу зэIухарэ зиIэу дунейм 
тет Щоджэн Заирэ. Нобэ, шыщхьэуIум и 4-м, абы и 
ныбжьыр илъэс бжыгъэ ирокъури, и лэжьэгъухэм 
ди гуапэу худоIэт,  худогъэлъапIэ и махуэщI дахэр. 

 
ЩОДЖЭН Заирэ Замир и пхъур Шэджэм Езанэ 

 къуажэм къыщалъхуащ. И еджэнкIи, и хьэл-щэнкIи 
щапхъэ игъэлъагъуэу щIэсащ хъыджэбз цIыкIур я 
жылэм дэт курыт еджапIэм. Ар 1993 гъэм къиухри,   
КъБКъУ-м и филологие фа культетым адыгэбзэмрэ ли-
тературэмкIэ и къудамэм щIэтIысхьащ икIи а илъэс 
дыдэм «Адыгэ псалъэ» газетым къэуващ корректорым 
и дэIэпыкъуэгъуу. Зэрылажьэм хуэ дэурэ 1999 гъэм 
пщащэм ехъулIэ ныгъэкIэ къиухащ еджапIэ нэ-
хъыщхьэр. А зэманым университетым и Къэрал 
къэпщытакIуэ комиссэм и унафэщIу щыта, адыгэлI 
щэджащэ, «Iуащхьэмахуэ» журналым и редактор нэ-
хъыщхьэ IутIыж Борис щыгуфIыкIат «Адыгэ псалъэ» 
газетым зи цIэр фIыкIэ щыжаIэ, и нэIуасэ хъыджэбзыр 
фIыуэ зэ реджам, Заирэ и диплом лэжьыгъэр щыпхи-
гъэкIым, экзаменхэр щитым щIэныгъэ куу къызэри-
гъэлъэгъуам. 

«Адыгэ псалъэм» и гупым къы зэрытхыхьэрэ блэкIа 
зэманым къриубыдэу Заирэ дэтлъэгъуакъым дигу 
щIебгъэн ныкъусаныгъэ гуэри. Абы игури и псэри и 
 къалэнхэм етауэ мэлажьэ, егугъуу, зыпэрыт IэнатIэм-
кIэ жэуаплыныгъэ лъагэ зыхищIэу. Гудзакъэ зиIэ 
лэжьакIуэфIым фIыуэ къыгуроIуэ корректорым и 
лэжьыгъэм иIэ мыхьэнэр зыхуэдэр. Заирэ и къалэнхэм 
къызэщIаубыдэхэм ящыщщ адыгэбзэм и пэжырыт- 
хэм и хабзэхэм я лъэныкъуэкIэ тхыгъэм хэт щыуагъэхэр 
къыхигъэкIыу, зэрыщытын хуейм хуэдэу зэригъэзэ хуэ-
жыныр. Ауэ абыкIи зэфIигъэкIыркъым Щоджэным и 
лэжьыгъэр. Тхыгъэм мыгурыIуэгъуэ гуэрхэр хэтмэ - ар 
псалъэухам и ухуэкIэм ехьэлIами, бжыгъэхэр мыпэжу 
къыщыхьами е тхыдэ къэхъукъащIэ гуэрым и пэжы-
пIэр зэхьэкIа щы хъуами - Заирэ ахэр гъэтэмэмыжын 
зэрыхуейм редакторхэм гу лъаригъатэу апхуэдэщ, 
езыри щыхэлэжьыхь къэхъуу. 

 Дахагъэр псэкIэ зыхэзыщIэ Заирэ езыри цIыху дахэщ 
- и теплъэкIи, и псэкIи. Ихъуреягъыр зыгъэдэхэну 
 хущIэкъу бзылъхугъэ гуапэм къы зэIуихауэ егъэлажьэ 
щхьэц щыщIащэ уней IуэхущIапIэ цIыкIуи. ЦIыху 
хэтыкIэ зыщIэ Заирэ абдежми зыкъыщигъэлъэгъуащ 
зи пщэрылъхэмкIэ жэуаплыныгъэ зыхэзыщIэ цIыху 
гумызагъэу. Аращ абы и IуэхущIапIэм къекIуалIэ псори 
къыщIы хуэарэзыр. 

 Ди Заирэ дахэ хэлъ а хьэлыфIхэм, щэн екIухэм я 
 къежьапIэр, дауи, щыIэщ адыгагъэм, лъэпкъ  хабзэм 
тету къекIуэкIа Щоджэнхэ Замиррэ Лизэрэ я унагъуэм. 
А нэхъы жьыфIхэм я бынхэми хапщэфащ ди лъэпкъым 
и хабзэм и тегъэщIапIэ нэхъыщхьэхэр - цIыхугъэр, 
 хабзэр, нэмысыр. Заирэрэ и дэлъху Алимрэ узэхъуапсэ 
хъун унагъуэ дахэхэр яухуэжауэ, зэманым екIуу мэп-
сэу, я щIэблэхэм гъуазэ дахэ яхуэхъуу. А фIыгъуэхэр и 
тегъэщIапIэ нэхъыщхьэу Заирэ епI, егъасэ ипхъу Да-

Гуапагъэр и
нэгум кърех

ринэ дахэ. Педколледжым и студенткэ пщащэм  щытхъу 
иIэщ, и нэхъыжьхэр егъэгуфIэ икIи и щIэныгъэкIи, и 
хьэл-щэнкIи щапхъэщ.

 Лъэпкъ Iуэхум хуищI хэлъхьэныгъэм папщIэ 
Щоджэным гулъытэ мызэ-мытIэу къыхуащIащ, фIыщIэ 
тхылъхэр, саугъэт лъапIэхэр къратащ.

Ди лэжьэгъу лъапIэм, ныбжьэгъуфIым дохъуэхъу 
гъа щIэм, быным, лэ  жьыгъэ IэнатIэм хуиIэ мура дыфI-
хэмрэ хъуэпсапIэхэмрэ къехъу лIэу куэдрэ псэуну. 

ФIыуэ удолъагъу, ди Заирэ дахэ! Ирехъу уи гъащIэр 
дяпэкIи нэхъри щIэращIэ!

«Адыгэ псалъэ»
газетым и лэжьакIуэхэр.


